
attribue de dot, et faict toutes les persuasions possibles, respondant & tous ses
arguments contraires, il s'est enfin arresté a ce que, si Vostre Majesté le com-
mande absolutement, que pour non délaisser d’obéyr, comme trés-humble
subject, il ne pourra faire autre chose, mais que, de sa volunté, il ne I'accep-
tera nullement, et a rendu le bref, disant que, s'il est besoing, plustost yra-il
en Espaigne pour faire ses excuses. Quoy voyant, I'on a escript & Rome affin
que 'on suspende le dépesche de ceste éveschié, pour en attendant qu'il plaise a
Vostre Majesté nommer pour ladicte éveschié, 2 qui ledict Poictiers s'offre
prest de renuncer tout le droit que, par la nomination de Vostre Majesté,
proposition et aggréation consistorialle, il y pourroit avoir. Reste qu’il plaise
& Vostre Majesté se résouldre si lui plaist accepter I'excuse dudict de Poictiers,

et qui elle vouldra nommer en sa place; et, soubz le bon plaisir d’icelle, me
sambleroit que..... (1). '

Aprés que ceste insinuation a esté faicte audict S¥ de Cémbray, J'ay envoyé
les instructions et lettres nécessaires au président de Malines pour faire les
offices requis, tant devers le chapitre et clergié que ceulx de la ville, pour
admectre en la possession de T'archeveschié les procureurs du cardinal de
Graovelle. Et aprés qu'il a eu fait les offices requis, premicrement vers ceulx
du conseil et depuis allendroit de ceulx de la ville, et finablement vers ceulx
du chapitre et du clergié, tous ont-unanimement respondu ¢n remerchiant nostre
sainct-pére le pape ct Vostre Majesté du soing qu'ilz tiennent du sousténement
de la religion, de I'honneur que spéciallement I'on fait a leurdicte ville, du
conlentement qu'ilz avoient d’avoir pour pasteur ledict cardinal. Ilz lont admis
4 ladicte possession, faisans célébrer solempnelle messe du Sainct-Esperit, et
introduisans son procureur avecq le son de la grosse cloche el toutes autres
sollempnitez et cérémonies requises et pertinentes. ‘ |

Depuis ce que dessus escript, cculx de Middelbourg, tant la ville, l'église,
que Pabbaye et religieulx, ont accepté leur évesque, et en démonstrent la plus-
part'en avoir contentement; el je le presse affin qu'incontinent qu'il sera con-
sacré, que je tiens sera tost, et mesmes si le bref de la prorogation arrive de
Rome, comme I'on I'actend de jour & autre, il retourne 4 sa résidence.

Ayant en(gzl_(}u que I'on avoit meuc une practicque entre les estatz de Bra-

(1) Cette phrase est restée inachevée dans la minute,

bant pour envoyer ung ambassadeur devers Vostre Majesté, pour la persuader
qu’elle ne consentit I'union des abbayes aux éveschiez de Brabant, et que I'on
procuroit que quelcune des villes emprint la charge, et mesmes ayans & cest
effect fait solliciter et persuader par aucuns Reynier Van Ursele, 'ung des
eschevins, lequel s'en est excusé, pour non faire chose que puist desplaire &
Vostre Majesté, et que je doubtoye que cecy se procurast pour y plus enve-
lopper et interresser les villes, pour faire contredire par la multitude plus
expressément ce que particuliers doubteroient de charger sur eulx, je le re-
monstray au conseil d’Estat, pour regarder ce que seroit a faire. Et véant que
I'esperit de contradiction contre si saincle ccuvre ne cesse, I'on fut d’advis, et
a ce se résolvirent, que affin que les prélatz de Brabant ne puissent prétendre
ignorance de l'intention de Vostre Majesté, ny aussi les religieulx des couvens
vacans qui se doibvent unir, ass¢avoir Tongerloo et Sainct-Bernard, que jappel-
lerois 'abbé de Villers'et celluy de Parck, qui se monstrent plus contens, pour
leur faire déclairer le tout. Les ayant fait venir devers moy, leur feiz délivrer

les letires de Vostre Ma3este de crédence. Je les en feiz informer par le prési- -

dent (1), que & cest effect j’avois aussi appellé vers moy. Mais, quelque office
ou persuasion que j'ay sceu faire, ilz sont demourez oppiniastres, sans se lais-
ser desmouvoir de leur emprinse, s’arrestant 4 ce que ce seroit la ruyne des
abbayes, extirpation de lout ordre monasticque et contre les previléges de Bra-
banl, ny se laissérent vaincre pour raison que 'on leur alléguast au contraire.
Et pour aultant que incidamment ilz dirent que les estalz pourroient bien pro-
poser aultre moyen pour dotter les abbayes, I'on leur demanda quelz; mais aussi
peu-povoit-I'on parvenir 4 ce qu'ilz en feissent déclaration. Et regardera Vostre
Majesté s'il lui plaira d’escripre a ces deux seullement, et disant par motz exprés
qu'elle s’esbahist que, ayans esté informez de la volunté de Vostre Majesté, et
se fondant icelle avec toute raison, ilz ne se sont vouluz accommoder, les requé-
rant qu'ilz changent d’oppinion et qu’ilz ne soient cause de la perte de la reli-
gion par dech et de la ruyne des abbayes, au lieu qu’ilz démonstrent que leur
intention soit la conservation d’icelles, et que Vostre Majesté scait trés-bien
Pauctorité et moyen qu'ilz ont en cecy de faire du bien et du mal. Aussi fut-lon
d’advis que I'on pourroit envoyer ung conseillier de Brabant, pour remonstrer

(1) Viglius.

ausdicts monastéres ladicte intention de Vostre Majesté, et pour les persuader s
i se voulloir accommoder et non contredire. Mais, comme ilz sont persuadez
et que tous les jours 'on les sollicite, leur donnant espoir qu’ilz parviendront
i la dignité, et que par ce boult ilz en seroient a tousjours excluz, ilz ont
donné, et I'ung et P'autre, la responce au conseiller Boonen que, par I'advis
du chancellier, 'on y a envoyé, telle que Vostre Majesté verra par les copies
et verbal dudict conseillier que I'on a joinct & cestes, et aussi se joinct la copie
de I'instruction -avecq laquelle fut envoyé ledict conseillier. Et voys peu d’ap-
parence de persuader lesdicts moynes, pendant qu'ilz espéreront d’avoir
I'appuy desdics estatz de Brabant et que par aucuns, de la part d’iceulx, ilz
seront stimulez. , ' - :

Aussi a-Ton fait quelques offices en ’endroit de ceulx d’Anvers, tant affin
quiilz ne consentissent I'adjunction de leur ville & l'ambassade que les estatz
veullent envoyer a Vostre Majesté, ou du moings que nullay de ladicte ville
en print la charge, pour double que, venans les bulles pour la prinse de pos-
session de I'éveschié, laquelle se pourroit mal faire sur le bref, pour ce que
Punion de l'abbaye y est comprinse, que les estatz n’y contredisent. Et quant
au second point, de n’y envoyer personne d'euls, jusques & oyres ceulx de la
ville ont tenu bon, et aussi sont-ilz esté longtemps avant que se laisser persua-
der de consentir & l'envoy de qui que ce fit, et estoit la loy toute résolue au
refuz ; mais, comme ilz sont venuz en 'assamblée des aydes des mestiers, au-
cuns du peuple, stimulez, comme je soubconne, dois icy, commencérent &
yUyypourquoy c’estoit que I'on ne se joindroit, puisqué toutes les autres villes
se joindoient : qu'a fait fleschir ceulx dudict Anvers au consentement.

La requeste quiont formé lesdicts estatz pour envoyer 4 Vostre Majesté, ne
scay S"llz la changeront, est, & ce que quelcun m’a référé, véhémente et jus-
ques & ljeprésenter 4 Vostre Majesté I'exemple des inconvéniens advenus &
ceulx qui ont occuppéle bien de l’Eglise, scavoir Angleterre et ailleurs, comme

si Vostre Majesté tendoit a la mesme fin; mais peull-estre, avant de Penvoyer,
ilz'y feront changement. L'on a sollicité le S

charge, de la part des nobles, dy aller; mais,

que cesle charge lui fit donnée de mon sceu
parlé,

de Chassey pour prendre la
comme il s'en est excusé, ne fat
) et consentement, I'on ne lui a plus
ains S('i sont adressez & Seclaes, que quelquefois a esté entremis és
guerres passces entre les commissaires, et I'on pense bien que, sans y faire

difficulté, il I'acceptera. Aussi tient-I'on qu'ilz sollicitérent le doyen d’Anvers,
le prévost de Louvain, frére du maistre des postes, mais je n’ay encoires en-

office de expressément contredire cest envoy, affin qu’il ne samblast que la
chose se sollicitast de ma meute, et que je craignisse que Vostre Majesté n’en
fut informée, puisque, si I'ambassade va, selon la proposition qu’ilz feront,
Vostre Majesté scaura trés-bien respondre, et le mescontentement qu'icelle
aura et d’eulx et de ceulx qui les envoyent, si; en recongnoissant la raison, ilz ne
s'accommodent au juste et sainct voulloir de Vostre Majest¢. Et affin qu'elle
voye les consultations par lesquelles les docteurs théologiens, canonistes et
juristes soustiennent ceste union canonicquement et légitimement se povoir
faire, et qu’il 0’y a riens contre la Joyeuse-Entrée, j'envoye avec cestes la
copie desdites consultations, aussi celle qu’ont fait faire lesdicts estatz au con-
traire(1). Aucuns mectoient en avant qu'il fiit esté bien faire proposition, de par
Vostre Majesté, aux estatz de Brabant, de ceste union, et mesmes en avoit tou-
ché quelque mot a Sonnius I'abbé de Perck ; mais c'estoit en disant que feue
Sa Majesté Impériale ne se fit voulu mectre  résouldre chose de telle impor-
tance sans en demander I'advis des_estatz : par ou Vostre Majesté peult veoir
dont vient ceste esmeute. Mais il a samblé qué c’estoit chose qui se proposoit
par ledict abbé 4 mauvaise fin et pour fonder contradiction plus formelle, ct
que Von vouldroit par cest exemple assubjeelir I'auctorité de Vostre Majesté
davantaige : par ou 'on n’y a encoires voulu entrer, et tant moings que nous
n'avons encoires la-bulle: de I'union; et lear monstrer les brefz, ilz sont si
courtz et deffectueulx qu’ilz ne seroient vers eulx de L'efficace, et prenderoient
plus de pied dessus de contredire, et.mesmes que ésdicts brefz ne se fait
aucane mention de I'obligation qu’auront les évesques d’entretenir le nombre
des religieulx, les aulmosnes, réparations des édifices, contribution aux_estalz
el autres charges. '

L’on a apporté icy une lettre allemande que 'Empereur escript 2 Vostre
Majesté; et pour autant que sur icelle il”y avoit escript qu'elle fal donnée &
Bruxelles, I'on I'a ouvert pour veoir le contenu, et pour veoir si c’esloil

- (1) Ces pidces sont aux Archives du royaume ; elles sout trop longues pour que nous les
donnionsici,
I 5

tendu quelle responce il aura donné. Et ne m’a pas samblé de debvoir faire -

chose concernant le pays de par dec. Laquelle j'envoye & Vostre Majesté cy-
joinete, aiant trouvé, par la lecture d'icelle, que Sa Majest¢ Impcriale re-
monstre & Vostre Majesté la plaincte que de nouveau luy ont faict les électeurs
de Coullongne, évesque de Liége, de Minden, d'Osnabrug, de Bremen et
Werden sur I'érection des nouvelles éveschiez, disans la desréputation et dom-
maigé qu'ilz en recoipvent estre telz qu’ilz ne pourront d’oires en avant furnir
aux aydes de 'Empire, délibérez s'en plaindre & la premiére assamblée des
estatz : sur quoy Sa Majesté Impériale remonstre qu’il seroit bien de en ce
leur donner contentement. Le vice-chancellier Seld a ja adverty de ceste nou-
velle contradiction et du bon office que Sa Majesté Impcriale a faict pour pro-
curer que lesdicls archevesques et évesques prengnent les choses modéréement,
et considérent les justes raisons quont meu Vostre Majesté & procurer I'érec-
tion des nouvelles dignitez en ces pays. Le mal est que lesdicts archevesques
et évesques ne spéciffient l'interrest, lequel -ne pourroit estre grand, puisque
L'on ne leur hoste autre chose que la jurisdiction spirituelle, de laquelle & la
vérité ilz se sont fort peu meslez : dont procéde partie du mal que aujourd’hui
se trouve en leur diocése, qui s’estendroil tous les jours plus aux pays de Vostre
Majesté qu’estoient sur leur jurisdiction, si I'on n’y donnoit reméde. Et est
bien estrange qu’iceulx ecclésiastiques ne se plaindent des princes protestans,
leurs voysins, lesquelz journellement non-seullement se eximent de leur juris-
diction et auctorit¢, mais aholissent les abbayes de leur diocése, occupans du
temporel tout ce qu'ilz peuvent, procurans d’abolir la religion, et qu'ilz les -
supporlent si patiamment, faisans d’autre coustel si grandes plainctes de Vostre
Ma‘]es_té.sur.ce qu’elle fait pour le mainténement de la religion. Mais enfin, pour
soustenir intention de Vostre Majesté, il s'en fault desmesler le plus doulce-
mel}t que l'on peult; et pourra, a correction, faire samblable response a Sa
Ma'!eslé Impériale comme fut la précédente - adjoustant que, s’ilz en font
plaincte 4 }a prochaine diette, laquelle I'on ne scait encoires quand elle se tien-
dra, que Tony envoyera de la part de Vostre Majesté pour se justiftier, mais
pour récompense ydu dom’maa'n T l» seroit pqssnble, vers Voitip Ma‘]est.e,

ige quilz pourroient recevoir, sur ce qu’ilz

( Aol ’ i .
~ demanderont spéciallement I'on pourra plus particuliérement regarder de

(] & 1 . ’
onner advis 2 Vostre Majesté de ce que se y pourra faire et respondre. Que

sera tousjours les faire acteurs, et gagner temps pour cependant eslablir, tant
que faire se pourra, les nouveaux évesques.
De Bruxelles, le xix¢ de décembre 1561 .

.

CXXX
LA DUCHESSE DE PARME A PHILIPPE Il

BRUXELLES, 19 DECEMBRE 1561.

Monseigneur, oultre ce que je présuppose qu'ayant le prince d’Orenges
escript & Vostre Majesté dois son retour a Breda, il n'aura délaissé d’advertir
particuliérement Vostre Majesté de ce qu’il a entendu en son voyaige de Saxe
et congneu de la disposition des affaires de ce coustel-la, je ne veulx toutesfois
délaisser, pour mon acquit, de en tous événements donner 2 Vostredicte Majesté
advertissement de ce qu’il m’en a déclaré. : qu’est que, pour le présent, les
choses sont en la Germanie assez paisibles, mais que toutesfois il a treuvé peu
d’inclination en plusieurs 3 'endroict de Vostredicte Majesé, et pense que I'oc-
casion du mescontentement soit, quant aux protestants, la- craincte et doubte
qu’ilz ont de Vostredicte Majesté, pour la veoir contraire & leur religion, et la
persuasion que leur font les Francois, leur donnant & entendre que Vostredicte
Majesté soit celle que spécialement a sollicité le concille. Bt combien que ledict
prince soit en oppinion, i ce qu'il m’en a dict, qu'ilz n’haborrissent tant ledict
concille comme du passé, si est-ce qu'ilz ne laissent de craindre celluy que I'on

veult continuer & Trente, disants qu'ilz n'ont que faire d’y aller, puisque en -

icelluy I'on les a ji condempné, et que, s'ilz y envoyent, que ce sera pour pro-
lester au contraire, et que ja, & cest effect, ilz doibvent avoir concen quelque
chose ; que ce qu'ilz craignent est Pexécution et que Vostre Majesté y veulle
mellre la main, et pense, comme dict cst, que ceste craincle leur vient i la
persuasion des Frangois, et qu'ilz ayent semé copie d’'une lettre, comme sy elle
estoil interceptée, parlaquelle Vostre Majesté ayt déclaré son intention telle, et

que contre ce ilz tiennent leur intelligence, estans délibérez d’assaillir les pre-
miers, s'ilz appercoyvent que I'on se prépare pour s'attacher a eulx. Dict
davantaige le grand nombre de gens de cheval et de pied qu’est en la Germa-
nie, désirans servir et estre employez en chose de leur profession et au
gaing, et qu’iceulx persuadent aux princes, ou qu’ilz peuvent, tout cc que peult
servir pour commouvoir troubles, espérans que, se levant quelque trouble, ilz
porront trouver proye et rapine; que les princes font ce qu’ilz peuvent pour
establir leurs affaires, et que les électeurs palatin et de Brandembourg et le
lantgralf de Hessen tiennent fin de trouver moyen pour occuper les archeves-
chez et éveschez qui leur sont proches, et mesmes celles de Mayence, Coloigne,
Tréves, Spire, celles de Munstre, Padernbourne, Gossembourg et aussy de
Magdembourg et Alberstat, prochaines audict de Brandemberg, et que en ce
conseil d’occuper les éveschez n’a.nulle participation I'électeur de Saxen; que
leur fondement est d’attirer tous ceulx qu’ilz pourront 4 leur religion, procurer
qu’d la premiére diette il soit permys librement 3 tous les subjectz des éves-
ques de prendre la-religion qu'ilz vouldront, oultre ee que ja sy librement ilz
en font ce qu'ilz veullent, et que quasi tous leurs subjectz sont corrompuz; me
disant spécialement que, en la ville de Coloigne, & ce qu'il entendoit, se trou-
voient, pour le présent du moings, jusques a deux mil anabaptistes ; qu’il n’y
a plus nul prince séculier catholicque, horsmys les ducz de Baviére et de
Branzwich, et qu'il-a entendu du commandeunr Notrift (?) qua la premiére as-
serpblée des estatz de Baviére, les subjectz demanderont au duc de tenir la
religion telle qu'ilz vouldront, et que le duc de Brunzwich est vieux, et son
filz, quy luy doibt de brief succéder, entiérement dépravé. Par ou, se trouvant
aussy toutes les cilez impériales luthériennes, les desseings de ceulx qu’y voul-
dront mouvoir quelque chose 4 couleur de la religion, seront plus aisez a exé-
cuter : me représentant le hazard auquel, par ce bout, I'on voyt que se treuve
le'Pﬂ)’_S de par deca, et tant plus, continuans lesdicts princes en ceste déter-
mination d’estre les premiers a assaillir,

Je luy demanday par quel chemin ilz pensoient dresser leursdictes em prinses
‘;Zﬁ“&cszul;azz, :;S;lnrtze ;ﬁc(ti que par la Frise orientale et par le pays d"Ovri-
la grande plaincpte u,av; e”anger e.t hazzfrd tant plus vivement, me decla‘lra
. [?t fent les pen.s’lonnalres, pour non estre payez,.le peu de

que l'on tient d’eulx, les niauvais offices que faict le duc

Erich partout ou il peult, et que-le filz de I'¢électeur de Brandembourg, comme
Vostre Majesté peult entendre par les négociations du conte de Mansfelt, n’est
content, ains délibéré d’abandonner le service, qui ne le traictera comm’il
prétend (1). Aussy me dict-il la plaincte que luy a faict le marquis Jehan de
Brandembourg, qui luy demanda, comme en se jouant, si Vostre Majesté
estoil vive ou morte, comme de chose dont il ne s¢avoit rien, pour ce que,
comm’il disoit, il n’avoit jamais nouvelles de Vostre Majesté, et que I'on avoit
bientost oblyé les services qu’il avoit fait & feue Sa Majesté Impériale, mais que
les Francois entretenoient par lettres de crédence et offices tous ceulx qu'ilz
pouvoient. ! '

Et je diz audict seigneur prince le tort qu’avoient les Allemans de prendre
umbre et soupson de Vostre Majesté usant en leur endroict de sy bonne voysi-
nance comme elle fait, et gratifiant a tantde gens en la Germanie, et que, oyres
que les payemens soient tardifz, sy se font-ilz, et qu’il scavoit luy-mesme 1'es-
poir que Vostre Majesté donnoit de, & la venue de mons* de Hornes, pourveoir
a tout ce qu'est dehu ausdicts pensionnaires; et ne debvoient croyre aux Fran-
gois, lesquelz si souvent les ont trompez et fourcomptez; que ce que l'on a
semé des-lettres interceplées est chose controuvée ; que luy-mesme, le prince,
le povoit bien scavoir, et que je tenoye pour certain que luy et le coronel
Swendy avoient faict tout le bon office. possible pour donner’ satisfaction aux
pensionnaires, en.atlendant la paye que ne pouvoit tarder, et que les protes-
tans n’estoient si d’accord ensemble ny si argenteux (2) qu’ilz ayent moyen de
ayséement exéculer ce qu'en cecy, sans occasion, ilz vouldroient emprendre,
¢t que. toutesfoys luy mercioye-je I'advertissement, et que, suyvant ce, il
fauldroit estre avec les yeulx ouverlz et sur sa garde, et considérer ce qu'ilz
practiqueront cest hyver, pour se conduyre selon ce, et que je ne fauldroye
d’advertir Vostre Majesté de tout ce qu'il me diroit, oultre ce que je présup-
posoye il auroit faict. : _ :

Il me respondit qu'ilz estoient aprés pour accorder leurs différens et pour
allraire & leur religion tous ceulx qu’ilz pouvoient, et qu'il seroit bien de,
comme je disoye, considérer le tout et de donner advis 2 Vostre Majesté de ce

(1) Qui ne le traictera comme il prétend, si on ne le iraite comme il prétend.
() drgenteus, pourvus d’argent.

1564,
19 Décembre.

B T i S T e LS

T

P
i



-38 5 CORRESPONDANCE

| met.  que passe; qu'il avoit faicl, et junctement le coronel Swendy, tous les offices
e que leur avoit esté possible, tant & son premier que au second voyaige, pour
~ entretenir les pensionnaires- et serviteurs, et escript particuliérement luy-
mesme 4 ceulx ausquelz il n’auroit peu parler, et s’estoient ledict coronel et
luy, tant qu'ilz ‘avoient peu, opposcz aux mauvais offices que faict le duc

[

|

I Erich, et aussi pour oster au roy de Dannemarc (1) toute umbre et empescher
r .

|

qu'il n’acceptast Pordre de France que luy portoit le ringrave, et quen ce’

aussi s'estoil fort employé le conte de Schwartzenbourg, quoyqu'’il soit merveil-
leusement mal content, pour les termes qu'il dict que I'on use en son endroict,
i et qu'ilz ont tous ensamble fort bien embouché celluy quy, de la part dudict
! roy de Dannemare, se trouva aux nopces, afin de, par son moyen, faire perdre
! ~ & son maistre toat le soupson qu’il pouvoit avoir et mesmes que Vostre Majesté
; voulsist mouvoir quelque chose contre luy, & la persuasion ‘de ceulx de Lor-

raine et de Guyse. Et me dict aussy la négociation du’ conte de Schwartzen-

bourg pour appoincler le différend avee Lorraine et traicter le mariaige, et

; que, a cest effect, il debvoil retourner audict Lorraine, sans scavoir quel es-
~ poir il y pourroit avoir d’effect. Eta I'occasion de ceste mention du roy de Dan-

. nemarc, il me feist ung long discours pour magnifier ledict roy et I'affection
', que générallement toute la Germanie, et spécialement les coronelz, rithmais-

| tres, et enfin toutes gens de guerre, avoient de luy, les ayant gagné par pré-

sens, pensions, colloques familiers et aulires offices, beuvant et mangeant avec
eulx et leur présentant les coupes dedans lesquelles ilz beuvoient, communic-
quant avec eulx tous affaires qu’il avoit d'importance : par ot il avoit gaigné
telle opinion envers eulx que, quand ilz parlent entre eulx du roy de Den
; nemarcq, ilz ne 'appellent synon leur roy. ’

: Et je ne vouluz contredire ce discours, ains louhay sa bonne conduicte,
adjoustant que j'espéroye que ledict roy de Dennemareq -demeureroit amy de

Vostre Majesté, comme feu son pére, louhant les offices que ledict prince avoit -

faict, quoyque je pense assez que, s'il ne continue de donner largement, que
he pourra estre sans qu'il luy couste infiniment et de sorte que peult-estre 4 la
fin wy pourra-il furnir, je me-doubte que tost il pourra perdre ceste bonne
oppinion. Ledict prince me loha fort le duc de Cléves et la grande affection

3 (1) Frédéric IT, qui était monté sur le tréne an mois de janvier 1559, -

qu’il porte a Vostre Majesté, et que encoires enson pays y-a-il quelque forme

de religion, se soustenant icelle aulcunement en ses subjectz, mais qu’ilz se

communient soubz les deux espéces, comme aussy faict-il luy, et que peu &
peu lesdicts subjectz prendront la liberté d’estre en la religion comm’ilz voul-
dront. ‘ C '

Il me dict qu’il trouvoit les princes avec désir que 'Empereur pourveust
d’ung successeur en 'Empire pour aprés ses jours, doubtant les troubles quen
ung souhdain changement pourroient advenir, et qu'il les trouvoit assez enclins
a désirer le roy de Bohéme, tant pour ce qu’il avoit sceu les entretenir que
pour l'opinion qu’ilz ont de luy quant & la religion, et que certainement le
duc Auguste ne prétend a ceste dignité, ny, comme il pense, ledict roy de
Dannemare. Davantaige me dict ledict prince incidemment qu’il avoit voulu
assentir la volenté de ces princes & I'endroict de la France, leur demandant
pourquoy ilz ne se servoyent de 'occasion pour redemander maintenant Melz,
Toul et Verdun, et abolir la honte que le sainct-empire en cecy receupt, et

“que sur ce.ilz luy demandérent pourquoy il le demandoit, et joinctement luy
respondirent qu’il n’estoit pas temps, et que de mesme et a semblable raison
pourroient-ilz demander 4 Vostre Majesté Utrecht et Hollande. A quoy je luy
diz que les choses n’estoient pareilles, ¢t que ce d’Utrecht estoit faict par
I'adveu de ceulx de YEmpire et en avoit-I'on eu confirmations, oulire ce que
le traicté de I'an xLvin faict avec cetilx de'I'Empire (1) et les reprinses faictes
suyvant icelluy abolissoient toules ces querelles.

Ledict seigneur: prince me dict aussy, en aultre propoz, qu'il ne treuvoit, -

comme il a csté dict devant, les Allemans sy abhorrissans le concile comme du
passé; mais je tiens qu’il se forcompte, n’est qu’ilz entendent le concile en la
maniére que eulx le vouldroient avoir, qu’est oultre toule raison et non pracli-
cable, ou qu'il faudroit que le discord qu'ilz ont entre eulx les pressast gran-
dement. Aussi me dict-il que, véant I'estat présent de la France et I'abun-
dance de gens de guerre en Allemaigne, ilz vouldroient avoir party; qu'il lui
semble qu’il seroit aisé de, avec cent mil escuz, comm’il me dict, la premiére
fois, et depuis vt mil, faire une levée avec laguelle 'on pourroit ranger la
France a la raison, mais qu’il faudroit que I'emprinse se feist par quelque

(1) Latransaction d’Augsbourg du 26 juin 1548.

prince puissant et bien voulu; et ne scay si par ce il vouloit entendre le roy
de Dannemarc que, comme j'ay dict dessus, il avoit tant louhé, ou il en-
tendoit de soy-mesmes.

Et sur tout fera Vostre Majesté la considération que, par sa prudence, elle
verra convenir, m’ayant semblé de non debvoir délaisser de donner part a
icelle si particuliérement de ce que dessus.

De Bruxelles, le xix® jour de décembre 1561.

Post-date. Depuis ce que dessus escript, jay entendu dudict S* prince
d’Orenges qu’il ha quelques nouvelles que le roy de Dennemarck ait finalle-
ment accepté I'ordre de France, mais que ce soit avec quelques conditions, et
entre aultres qu'il puist aussi prendre celluy de Vostre Majesté. Et je luy ay
enchargé de s’enquérir particuliérement de ce qu'en est et desdictes condi-
tions et aultres particularitez, affin que Vostre Majesté en puist estre advertye.

CXXXI

LA DUCHESSE DE PARME A PHILIPPE 1I.

BRUXELLES, 19 DECEMBRE 1561.

Monseigneur, ceste sera pour satisfaire & la lettre qu'il a pleu a Vostre
Majesté m’escripre touchant monsieur de Liége et sa premicre indisposition
dont Vostre Majesté eust advertissement, et ce qu’elle eseript pour adviser
quel moyen I'on pourroit tenir pour asseurer les pays de par deca de bons
voysins de ce coustel-1a, en cas qu'il pleust & Dieu appeller ledict seigneur,
fust luy députant doiz maintenant coadjuteur, ou par aultre moyen que se
pourroit trouver a propoz : laquelle lettre jay faict lire au conseil d’Estat,
présens ceulx que Vostre Majesté y a ordonnez, et oultre ce le marquis de
Berghes, & quy Vostre Majesté en avoit escript. Et aprés s'estre longuement
débattu ce poinct, et ce que auleuns quy, depuis ladicte maladie, se sont

enquis de la voulenté de ceulx de Licge, et mesmes du chapitre, tous concour-
rurent en ceste opinion, qu’il estoit fort requis de procurer, tant que faire se
porroit, que le successeur fust tel comm’il convient, et affectionné a Vostre
Majesté et a ses pays, mais que l'on treuve présentement les voulentez de ceulx
du chapitre abhorrissans du tout de consentir & coadjutorie, ¢t mesmes qu'il
y a aulcuns quy clérement déclarent que, quoy que I'on die ou face, ilz n’y
consentiront jamais; et si sont gens qui lireronl plusieurs aultres & leur suycte.
Et en ce de la coadjutorie, il ne se peult rien faire, synon du consenlement de
trois : I'un de I'évesque possesseur; du chapitre, que par les concordalz ont
libre élection de I’évesché, et ne se peult faire coadjulorie sans le consentement
d’eulx tous; le troisicsme est le pape. Et quant 2 Sa Saincteté, I'on tient bien
que ayséement Vostre Majesté porroit obtenir son consentement. Celluy de
monsieur de Liége, & ce que l'on cntend dudict marquis, ne seroit difficille
d’avoir non-scullement pour coadjulorie, mais encores pour résignalion,
pourveu que, au licu de Pévesché, 'on luy donnast pension dont il se peust

honorablement cntretenir; mais il n'est encores en disposition telle depuis sa

recheutle et que son accident et accés de son mal le chargea derniérement si
vivement & Hoochstraten, y estant allé pour lever sur les fontz la fille du conle
dudict Hoochstrate, que fut tel qu’il y avoit bien pen d’cspoir de sa vie, et dont,
a ce que I'on entend dudict marquis, il est-bien loing d'estre refaict; et oires
que les médecins donnent bon espoir, sy n’y-a-il grande apparence, si ce n'est
avec le lemps, qu'il puisse retourner en son enticr, avee la santé du corps et
vivacité d’esperit qu'il avoit auparavant. Quant au chapitre, Vostre Majesté a,
par ce que dessus, entendu le peu d’apparence qu'il y auroil maintenant pour
le persuader, et tant moings que, a loccasion de ceste derniére maladie, ceulx
qui'y prétendent ont réveillé leurs practicques et fort vivement, pensans a ce
coup pouvoir parvenir par 1'élection & la dignité, dont ayans conceu espoir, ilz

se laisseront difficillement persuader & fairc chose que leur esloingne ledict

espoir. Kt, & ce que l'on cntend, ceulx qu’avoient le plus de vogue, si le cas
fust succédé, sont le prévost Bouchault, le doyen Groesbec, I'archidiacre
l?oiclicrs el ung conte de Wigkenstain. Aussy dict le marquis qu'il a esté ques-
tion du cardinal de Granvelle; mais, comme il n’en a fait instance, la chose est
demeurge ainsy. Ge & quoy l'on s'est arreslé au conseil est que ledict

marquis, quand il se trouvera devers sondict frére, aprés avoir esté quelque
1 P 6

oo temps 3 Valenciennes, ou il doib; aller, comme Vostre Majesté entendra, selon
la disposition en laquelle il le trouvera, regardera de luy metire en avant de
loing, et selon qu'il verra qu'il le prendra, le point de la coadjutorie, pas-
sant oultre, sy ledict évesque le treuve bon, jusques & luy demander advis,
puisque, et de soy-mesmes et ses ministres et officiers, il peult avoir congnois-
sance de 'humeur de chascun d’eulx, s'il luy semblera ou non que l'on y
puisse persuader par quelque bout lesdicts du chapitre, et de quel moyen a
cest effect 'on se debvra servir; et s'il y a apparence que l'on y puisse par-

_ venir, il seroit de besoing lors scavoir quy Vostre Majesté voldroit y fust -

h proposé. Aucuns mettoient en avant le filz de monsicur de Berlaymont, lequel,

iH ' ores qu’il soit jeusne, sy peult-il avoir de xxum & xxv ans; et sy monsieur

i ' de Liége se refaict, Dieu le porra garder sy longuement que, avant que l'effect

e succéde, il aura eage plus que compétent; et sy est josne homme qui prend

: : fort bon chemin, tant a la lettre que a la vye ecclésiastique, doulx, traictable

, et fort modeste; et Vosire Majesté congnoit le pére et la dévotion qu’il a au

‘ service. Aultres nommérent Parchidiacre Poictiers, qui, peult-estre soubz

i espoir 'y parvenir et pour non irriler ceulx du chapitre, donnant consenle-

; ment aux nouvelles éveschez, a délaissé d’accepter celle de Sainct-Omer; mais
| aussi y a-il-auleuns quy doubtent que, sil estoit évesque de Liége, I'on auroit

- ~ alfaire de traicter avee luy, selon que I'on en a veu lorsqu’il manioit les affaires

i 1 : soubz feu monsieur-de Liége, dernier décéds, et la diligence qu'il faict main-

| tenant pour gaguner la bienveullance du peuple : aultrement certes I'on le tient

pour homme de fort bonne vye et exemplaire et de bien bon scavoir. Aultres
nommoient le doyen de Groesbec, qu’est subject de Vostre Majesté et homme
traiclaple, de bon scavoir et de vie honnorable. Aussy y-a-il le chanoine

D.ouvrm, lequel jay tousjours congneu trés-affectionné en tous temps au ser-

: vice de Vostre Majesté, et sy a veu le monde et est homme qui scauroit admi-
mistrer et avec qui I'on porroit ayséement traicter. Davantaige y est le
St de Bennehourg, frére de madame d'Qochstraete mére, que vraisemblable-
ment tiendroit pour les pays de Vostre Majesté. Vray est que aulcuns myrent

- en avan’t qu’il' fauldroit que ce fust quelque homme de maison, pour estre

II.,e.S,Pec“"‘ mais, quant & moy, je tiens que le vray port que I'évesque de

A ‘ S;ig:uie;)v;;);:,ii;‘ignim Vseroil la g.réccla de Voslr:e Majesté,_ et.que quy que ce

Vi » 8y Vostre Majesté le favorise et en tient comple, il sera

- respecté des Liégeois comm’il convient, ayant ceulx du costel de Liége austant

affaire de Vostre Majesté et beaucoup plus que non Vostre Majesté d’eulx. Et
I'on verra ce que sur ce poinct fera ledict marquis avec sondit frére.

1561.
19 Décembre.

Cependant je tiens quil seroit bien- qu’il pleust & Vostre Majesté se -

résouldre, en cas que I'on trouvast moyen pour lraicter de la coadjulorie, dont
trés-fort je doubte, des personnes qu’elle vouldroit que I'on proposast ausdicls
de Liége, desquelles il est vraysemblable qu’a 'exemple du passé, ilz n’en
vouldront pas accepler moings de trois ou qualre, de peur qu’ilz ont que,
peu aprés, l'on ne veulle usurper sur culx droit de nomination. Et sy avant
qu'ilz ne veullent aulcunement consentir a coadjutorie, et que le cas d’élection
survint par le décés de I'évesque moderne (que Dieu garde longuement),
Vostre Majesté commandera, s'il luy plaist, ce qu'en ce cas je debvray faire, et
mesmes s'il ne luy sembleroit convenir que I'on procurast I'élection pour ceulx
qu'elle auroit dénommez pour coadjuteurs, selon l'ordre de ladicte nomina-
tion, et que; en cas que I'on ne peust parvenir i ce que aulcung d’iceulx fust
choisy, que Vostre Majesté trouvast bon que 'on procurast pour quelque
aultre du chapitre, subject de Vostre Majesté et apparenté aux pays d'icelle,
et auquel ceulx du chapitre auroient plus d’inclination, pour éviter, tant que
faire se pourra, qu'il ne se face élection d’estrangier, et signamment de
quelque Allemand qui, avee I'adhérence d’aultres, se servant de lauctorité de
I'Empire, mistles pays de par dech de Vostre Majesté en-travail, et que I'on
ait regard de, commc_ciu’il soit, gaigner le gré de celluy qui vraisemblable-
ment sera. éleu, et que, pour le trop ouvertement contredire, I'on ne I'ayt

ennemy. Et sur le tout désire bien scavoir le bon plaisir et vouloir-de Vostre
Majesté.

Le prince &’ Oranges s’excusa de donncr advis, déclarant qu’il eust promis
a queleun sien amy de Passister pour, en cas de vacation, y pouvoir parvenir,
et qu'il ne pouvoit déclarer quy c’estoit, pour le luy avoir ainsy promis : dont
peult-estre il escrira quelque chose 2 Vostre Majesté, a laquelle, pour fin de
cestes, je me recommanderay trés- humblement priant le Créateur qu'il doint
aicelle trés-bonne et longue vie.

De Bruxelles, le xixe jour de décembre 1561



* chapelle, ont fait le sainct service divin selon leur ordre et le mieulx qu’il leur

CXXXII

LA DUCHESSE DE PARME A PHILIPPE II.

BRUXELLES, 19 DECEMBRE 1561.

Monseigneur, je suis esté informée que plusieurs grandz dilférendz, ques-
tions et débatz se soient ci-devant meuz entre furent, de trés-louable mémoire,
les prédécesseurs de Vostre Majesté, seigneurs des pays de par dech, et les
roys de France, pour cause de la nomination que, de deux coustelz, 'on pré-
tendoit & I'abbaye de Sainct-Jehan-au-Mont lez Thérouanne, estans lesdicts
différens continuez de sorte qu'enfin que I'église et monastére et couvent de
Sainct-Jehan susdict sont, durans les guerres survenues, eslé ruynez, abbatuz
et enliérement desmoliz et rasez, et sans que d'icelluy y soit demeuré vestige
quelconque : par ol sont esté constraincts les abbé et couvent se retirer en
une leur maison en la ville de Sainct-Omer, ouquel lieu, sans autre église ou

a esté possible. Et voyant le prélat moderne dudict Sainct-Jehan-au-Mont,
nomm¢é damp Jehan Fachin, qu'il ne conviendroit rédiffier nouveau monastére
ou mesme liew ou il soulloit esire, ny aussi sur les frontiéres d’Arthois,
d’autant que cy-aprés, survenant la guerre (que Dieu ne veulle), pour
Vanchienne rancune que portent les Francois & ladicte mayson, ce seroit une
de celles quilz brusleroient et ruyneroient le premier, il lui avoit samblé plus
c.onvenable de rédiffier 'abbayc en quelque lieu sheur; et considérant la vaca-
tion de la commanderie en I'hospital de Sainct-Anthoine lez Bailleul, en
Flandres, par le décéz de feu messire Jehan Capron, dernier paisible posses-
seur d'icelle, il m’avoit supplié ct requis de voulloir consentir qu’il puist
mectre et ériger ladicte nouvelle abbaye audict hospital, pour y avoir helle et
gl"ande. église et quil n’y resteroit, sinon de y faire des clostures, dortoir,
réfecloir, chapitre et autres samblables offices nécessaires pour leur ordre,

‘qu’est de Sainct-Benoist : a quelle fin ledict abbé de Sainct-Jehan emploieroit

voluntiers quelque bonne somme de deniers,

) pour en ce advancer le service
de Dieu;

estimant ledict lieu de tant plus convenable que ledict monastére de

Sainct-Jehan-au-Mont at une grande partie de son bien et revenu au pays de
Flandres, assez.voisin dudict hospilal, et que les pauvres d'icelluy, par ac-
croissement de P'abbaye que s’y dresseroit, pourroient estre mieulx traictez,
alimentez et accommodez que ne feroient n"ayans que le seul revena de I'hos-
pital, qu'est présentement bien pelit, estant comme abolyes et non plus res-
pectées (dois que ces nouavelles sectes ont commance a régner) les questes que se
soulloient fairc pour ledict hospital, au nom de monseigneur sainct Anthoine,
et tellement que ce que I'on en tire est bien peu, ct ne souffit pour la despense
que 'on y meet, et néantmoins les pauvres y estans qui sont affolez et des-
membrez, doibvent tousjours estre nourriz et cntretenuz. Et combicen que je
tiens tout cc que dessus estre véritable, et qu'il seroit bon de en ce accommoder
tant ledict abbé, pour le redressement de I'abbaye, comme aussi pour la con-
servation dudict hospital et pauvres, si est-ce, monseigneur, que je n'ay voulu
faire aucune responce sur la petition dudict abbé sans premiers en advertir
Vostre Majesié et entendre d’icelle son bon plaisir, duquel supplie trés-hum-
blement Vostredicte Majesté me voulloir advertir.

-Bien est yray, monseigneur, que cn cecy pourroient estre considérées trois
difficultez : Ta premiére, qu’il ne seroit décent ny convenable que ledict
monastére, qui paravant estoit situé en Arthois, se deust maintenant rédiffier
en Flandres, et que les estatz dudiet pays d’Arthois s’en pourroient ressentir ;
mais & cecy se peult respondre que I'on-adviscroit de practiequer lesdicls
estatz_d’avoir leur consentement, lequel est assez apparent d’obtenir; que
ledict abbé, encoires qu'il print résidence én Flandres, promeclroit que,
cst.ant appellé aux estatz ou congrégation des estatz d’Arthois, il se y trouve-
roit ou y envoyeroit, et seroit tenu de contribuer, avec lesdicts estatz, comme
autres prélatz d’Artois, en toutes aydes et contributions sclon le contingent
des terres, bois, ‘prez, pastures et dismes qu'il ha audict pays et conté
@’Arthois. Et comme, en ce faisant, lesdicls eslatz, par ladicte rédification de
ladicte abbaye en Flandres, ne scroient autrement intéressez, il est vraysam-
blable que facillement ilz se y condescenderoient, et px;endroient plus de con-
lentement du redressement et conservation de ladicte maison que si, la redres-
sant du coustel d’Arthois, clle deust estre derechief ruynée ct destruicte, ct
perdre tout ce que I'on y auroit mis.

La seconde considération que I'on y ponrroit avoir cst en 'endroit d'ung

1561,

nommé René de Chava, prétendant quelque querelle sur ladicte commanderie

et Ihospital de Sainct-Anthoine, en faveur duquel la royne, nostre maistresse, .
m’a naguaires escript, pour lui faire joyr d’icelle, et en quoy ne voys qu'il y

ait apparence quelconque : car, a ce que je suis informée, pass¢ neuf ou dix

ans, Gabriel de Chava, francois, pére dudict René, se disant procureur de

son filz, qui lors n’avoit que neuf ans et pour ce incapable pour tenir ledict

hospital, se meist déans icellui avec ses femme et enffans, dissipa les biens,

s'efforca d’empoisonner les religieulx au vin de leurs messes et en leurs

viandes, & quoy fut prévenu par I'advertence qu'en donna ung sien serviteur
italien, par lui suborné pour faire ledict empoisonnement. Et voyant ledict
Gabriel que son maléfice estoit descouvert, s’'advanca de rompre de nuict le
coffre ou se mectoient les calices, reliquaires et autres joyaulx dudict hospital,

en desrobant ung fort beau calice d’argent doré, deux ampoulles d’argent,

ung fort beau reliquaire de sainct Anthoine, deux clochettes d’argent et
quelques letirages de I'achat d‘aucunes terres appartenans audict hospital, et
dés la s'enfuyd en France; et de tout ce que dessus y a bonne et ample infor-
mation qui se garde pour, s'il eust peu appréhender, en faire la justice ct
chastoy sclon ses démérites : mais jamais depuis n’est retourné. Quoy voyant
feue, de bonne mémoire, Ia royne douagiére d’Hongrie, régente, elc., et que
ledict hospital-estoit ainsi vacant et habandonné, Sa Majesté Réginalle se feist
informer de quelque personnaige capable et ydoine pour icellui administrer,
tellement pillé et robé qu'il estoit; et fut lors trouvé que ledict messire Jehan
C.ap.ron, estant prebstre, homme de bonne vye et bon mesnagier, seroit fort
yd'ome pour ladicte charge. Par quoy lui fut commise ladicte administration,
lui permectant de s'en faire pourveoir par nosire sainct-pére le pape ou
autrement deuement et ainsi qu'il trouveroit appartenir : ce qu'il feist, et en
fut pourveu par hulles apostolicques, sur lesquelles il obtint lettres de placet,
elen pr'int. la réelle et actuelle possession, en ayant depuis joy neuf ans et
davantaige. A quelle occasion, ledict René de Chava, tant pour l'incapacité
a\,rantdict.e que actendue la longue et pacificque possession d’icelluy Capron,
D'y povoit riens prétendre; et ce néanlmoins, sur son donner i entendre, a
obtenu lesdictes lettres de ladicte dame royne, en révérence desquelles a esté
ordonné & ceulx du conseil en Flandres d’appeler les parties, veoir sommié-
rement leurs dires, et appointer sur la recrédence selon que par raison et droit

ilz verroient convenir. Sur quoy lesdicts du conseil, a la poursuicte dudict
René, décernarent lettres patentes d’adjournement contre ledict Capron, lequel
comparut ct monstra ses liltres : mais ledict René (comm’il fait & présumer),
bien scaichant n’y avoir droict ny fondement, ne se présenta ny en personne
ny par procureur, se laissant mettre cn deffault; en vertu duquel ledict Capron
fat maintenu en sa possession et ledict René débouté de son impétration. Par
quoy ne doibt ceste querelle estre considérée, et de tant moins que I'on entend
icellui René n’estre personne qualiffié pour régir telle maison, ains estre fort
légier, dissolu, peu véritable, ayant eu le pére tel que ci-devant est dit, et
ses parens gens d'armes a Calaix, et oultre ce fort endebté, tant que, pour
occasion de ses debtes, ne se ose trouver autour de Bailleul, craindant la pour-
suicte de ses créditeurs.
- La-me difficulté¢ pourroit estre de dire que Sa Saincteté ne se condescen-
droit facillement de unir cestuy hospital avec 'abbaye susdicte, craindant que
ladicte union pourroit préjudicier aux pauvres, sur lesquelz 'abbé n’auroit tel
regard qu’il conviendroit. A quoy toutesfois se pourroit respondre que lesdicts
pauvres auront tout leur bien et revenu & part, sans que I’abbé ou son couvent
Y puissent toucher, et en seront entretenuz et nourris, selon leur accous-
tumée, yoyres que plus est, ayans faulte de quelque nourriture, lesdicts abbé
¢t couvent seront tenuz et obligez de les secourrir et ayder, Par ou, et.que
leur condition ne sera pire, ains meilleure; il-est vraysamblable que le sainct-
siége appostolicque, en payant les droiz, n’en fera difficulté : ce que se pour-
roit essayer, Suppliant Vostre Majesté de rechief bien humblement que,
aprés avoir le tout meurement considéré, il lui plaise me déclarer sur le tout
son bon plaisir; et tant plus’tost I'on y pourvoie ¢t tant mieulx sera-ce, tant
pour ledict.monastére que pour ladicte abbaye. .

Estant advenue naguaires la vacation du doyenné de la chapelle collégialle

- @'Oost-Voirne, en Hollande, j’avois dépulé les docteur Lyndanus, doyen de la

Haye, et maistre Arnould Sasbout, conseillicr au conseil en Hollande, pour
Sinformer sur I'idonéité ot souflisance des chanoines didict Oost-Vorne,
lesquelz, selon qu'il se peull veoir par leur information que j'envoie & Vostre
Majesté, advertissent qu'ilz ont trouvé bien petite estoulle, et quentre iceulx
seroit le plus ydoinc ung sire Seger vanden Broecken, résident & la Briele,
personnaige représentable et, selon qu’ilz ont entendu, bien scavant, de

o 1B6L
19 Décembre.

. honne vye el conversation, aiant fail souvent preuve de son sgavoir, par
# P oresches et sermons, durant qu'il a desservy la cure de la Briele, et qui avee
le temps pourroit mectre meilleur ordre en ladicte église, pour le service
divin, qu'il 0’y aeu du passé, et réduire ses confréres a meilleure discipline.
Pour lesquelles considérations, il leur sembleroit que Vostre Majesté pourroit
bien promouvoir ledict {Broecken audict doyenné, si avant qu’il voulsist
résider audict Oist-Voirne, sans prendre regard a I'élection faicte par lesdicts
chanoines de la personne de sire Nicolas van Bronchorst, non ydoine et qua-
lifié pour administrer ledict doyenné selon- qu’il est requis. Et, comme la.
provision de ceste dignité est réservée & Vostre Majesté, je n’y ay voulu lou-
ther, bien que, pour mon advis, je me conformerois a cellui desdicts commis-
saires. Remectant & Vostre Majesté d’en user comme lui samblera convenir.
Aussi est naguaires devenuc vacquante 'abbaye de Cambron (1), estant sembla-
blement réservée a Vostre Majesté, pour I'information de laquelle sur I'ydonéité
des religieulx y estans j’ay depputé les abbez de Crespin, suffragant de Cambray
et calluy de Lessyes. Lesquelz, comm'il plaira & Vostre Majesté veoir par leur
besoigné et advis, viennent se conformer sur ung religieulx, bourssier de ladicte
maison, nommé damp Guillaume de le Court, et ce pour les bonnes qualitez
qu’ilz ont trouvé, Et; pour estre les personnaiges qui ont prins ceste infor-
mation telz et de la qualité que Vostre Majesté scait, je n'y scaurois que dire,
el remectz la provision de ladicte maison au bon plaisir de Vostre Majesté.
Sur ceste abbaye demande pension monsieur de Berlaymont pour ses filz,
qui se font grandz, et, suyvant I'estat ecclésiastique, donnent grande espérance
pour lear bonne conduicte, et sont peu pourveuz pour continuer les fraiz néces-
saires & la continuation de leurs estudes. Aussi ei demande une monsieur de
Tournay, disant que du propoz amiable de Vostre Majesté il a"conceu espoir
que, avenant Poccasion, il usera de gratiffication en son endroict; et a la vérité
il employe en ce qu'il peult pour le service de Vostre Majesté fort voluntiers.
Dava'ntaige donne grand’ presse pour avoir quelque chose mons® de Cambray,
}',cz'pres?ntant ses perles et, oultre ce, I'interrest qu'il_dit maintenant il aura par
Férection des nouvelles éveschiez, et qu'il n’aura moyen de, atlendant 'union

(1) Par la mort de Jean Beghin

, arrivée-3 Gand le 3 se I
t. IO, p. 174.) a Gand le 3 septembre 1561. (qulm chrwlufna,

de Vaucelles et en ce cas la vacation d'icelle, se pouvoir entretenir et sous-
tenir les charges ausquelles sa dignité archi¢piscopale I'oblige. Avec lesquelz
je me suis excusé, pour non esti'e encoires venu lindult de Vostre Majesté,
sans lesquel telles charges sur abbayes se pourroient mal conduire, oultre ce
que, pour avoir vacqué ladicte abbaye plusieurs fois en peu d’années; elle se
trouve en arriére el chargée du payement que si souvent se faict de I'annate et
des pensions ci-devant, au temps des vacations précédentes, assignées sur
icelle, Vostre Majesté commandera sur le tout son bon plaisir. Et ne veulx
délaisser de lui ramentevoir que, en pourvoyant ladicte abbaye, il sera besoing

que ce soit avec déclaration et reservauon expresse des pensrons que ja sont
assignées sur 1celle.

Me Bauduin le Cocq, en son vivant procureur général de Vostre Majesté au
grand conseil (1), aprés Pavoir fait meltre en délibération de ceulx du conseil
privé de Vostre Majesté, il leur samble qu’elle pourroit bien accorder la rémis-
sion, actendu le laps du temps, Iintercession de plusicurs bons personnaiges et
les services du pére; moyennant que, avant retourner par degd, il voyse servir
contre Jes infidéles I'espace de trois ans, et que, d'autant que ses biens sont ja
déclairez confisquez, si Vostre Majesté le vouldroit restituer 3 iceulx, ce que
autrement par la commune forme-il ne consuyvroit; y -pourroit adjouster
quelque bonne amende de deux ou trois mil florins, bien que, pour-les biens
assiz & Malines, procés est encoires pendant, par-devant ceulx du grand conseil,
si la_confiscation se debyra extendre i iceulx; et si Vostre Majesté, pour le
respect que dessus, luy vouldroit faire la grice par luy requise, elle la pour-
roit limiter suyvant ledict advis. Remectant néantmoins le tout au bon plaisi
-de Vostredicte Majesté (2). .
(1) Il était décédé le 26 avril 1558.

(2) Arnould le Cocq, fils de Baudouin le Coeg, avait, au mois de juin 1657, tué, d'un coup
de couteau, dans la maison de son pére, Gilles Haillet, clerc de celui-ci, avec lequel il avait
cu précédemment des querelles au sujet d’une femme qui était en scrvice chez eux. Le grand
conseil, 2 la requéte du substitut de office fiscal, lui fit son procds, et, par sentence du13 jan-

tous ses biens,

Le Cocq sollicita sa grace du Roi, en le suppliant de prendre en considération les services
que son pére avait rendus & ’Empereur et i lui pendant vingt-neuf ans. Par des lettres données
. ' (i

Concernant la requeste présentée i Vostre Majesté par le fils de fea

vier 1559 (1560, n. st.), le condamna par contumace au bannissement, avec confiscation de

~ 1461,
1) Décembre.

Les religieulx et rellgleulses d’Angleterre font de nouveau instance pour le
payement de ce que leur est nécessaire pour leur entreténement, affin que aux
lieux ot ilz sont receuz I'on aye l'occasion de leur continuer le favorable traic-
tement que jusques & oyres Pon I'a leur a fait, allégans la pauvreté d'iceulx
lieux et quilz ne pourront, sans estre payez, les entretenir.” A quoy jesup-
plie & Vostre Majesté voulloir pourveoir, puisque c’est une si bonne, saincte

‘et pieuse ceuvre, estans . persecutez pour soustenir nostre religion catho-

licque.
Il y a aussi ung aulmosnier de feue la royne, nostre maistresse, lequel avoit
oblenu, & la recommandation de Vostre Majest¢, ung doyenné, et maintenant

se trouve fugilif et destitué de tout bien. 11 escript & Vostredicte Majesté une

lettre que va avec ceste, et je supplie & Vostredicte Majesté, que selon que icelle
congnoist ses mérites, de pourveoir a sesdictes nécessilez.
) s o et - P 1 .
J’ay veu, monseigneur, ce que Vostre Majesté m’escript touchant le massier

-Balthazart Rubber, allemand, et treuve que ledict Rubber est personnaige mec-

table, scaichant fort bien, oultre sa langue allemande, Pespaignolle et encoires

le francois et le flameng, et-que de luy Vostre Majesté et le pays de par deca

pourroit recevoir trés-bon service en temps de paix et de guerre, en plusieurs.
choses, et signamment en femps de guerre, Uemploiant comme commissaire
des gens de guerre allemans. Mais Vostre Majesté n’at icy office ordinaire de
commissaire allemand, n’ayant que deux commissaires ordinaires qui servent
pour tout, et UEstat par dech est si pauvre que I'entreténement que I'on luy
po:{rroit assigner ne luy seroit payé. Par ou ce que je puis dire a Vostre
M.ajesté est, qu'ayant si bon rapport de ses qualités et du service qu’il pourra
faire & icelle, que Vostre Majesté, respeclant aussi ses longs et loyaulx services,

a Mad.rid au mois de mars 1661 (1562, n. st.), Philippe II lui pardonna homicide qu’il avait
commis, e restitua » & ses bon nom, fame et renomméen, et lui rendit tous ses biens, & condition
qu'il donnerait satisfaction 4 la pame intéressée, payerait au fisc 8,000 livres, acquitterait
les frais et dépens auxquels son procds avait donné lieu, -et, avant de pouvoir 1etourner aux
Pays-Bas, irait servir trois ans contre les infiddles. -

Ces restrictions satisfirent peu le Cocq I1 représenta & la duchesse de Parme que, sll
devzit payer 8,000 livres, outre les mises de justice, il ne lui resterait presque rien pour
vivre. Cette princesse, par des lettres du 15 mars 1562 (1668, n. st.), réduisit I'amende &

2,000 livres, et en méme temps exempta le Cocq du service contre les infidéles qui lui avait
ét6 imposé. .

luy voulsist assigner honneste traictement payable des deniers d’Espaigne avec
cela-que Vostre Majesté pourverra pour les pensions d’Allemaigne, et que ce
fit 2 condition, si Vostre Majesté n’auroit besoing de son service, de venir
vivre par deca, et avec obligation de servir non-seullement cn estat de com-
missaire, mais aussi en tout ce ou, pour le service de Vostre Majesté, I'on
le vouldroit employer.

Vostre Majesté me respond sur ce que ci-devant luy ay recommandé les
Fuggers, que journellement font plainctes des grandes sommes que I'on leur
doibt et de I'interrest qu'ilz en souffrenta I'endroict de ceulx desquelz ilz ont
. prins I'argent pour en accommoder Vostre Majesté, qu’elle regarderoit de
faire traicter favorablement ceulx qui par dela sollicitent leurs affaires. Ce que
J'en escriptz est pour la conservation du crédit de Vostre Majesté, laquelle scait
combien cela emporte; et, pour la mesme raison, ne puis délaisser de la sup-
plier que, favorisant lesdicts Fuggers, Vostre Majesté veulle aussi avoir pour
recommandé Matheo Orthel, ci-devant leur facteur, puisque Vostre Majesté
‘et ceulx qu'ont manié son hazienda (1) scaivent avec quelle affection il s’est
ci-devant, tant au ‘temps de la feue royne que depuis, employé au service.

Le secrétaire Courtewille est assez congneu 4 Vostre Majesté, et les bonnes
‘qualltez qu’'il ha pour fau‘e service a 1celle, et combien voluntmrement il se
employe. Si est=ce que, I'ayant icy congneu si particulicrement, et ven 16 bon
debyoir qu’il a rendu en ce que Vostre Majesté luy a enchargé traicter, avec
amour et loyaulté, ce que touche le service dlcelle avec ce que par.mer
il perdit (2) ce que Vostre Majesté at entendu, je ne puis délaisser de trés-
humblement le recommander & Vostredicte Majesté; et comme je voys qu'il y
2 peu de moyen de luy faire advancement par decd, il plaira ‘a icelle,
- pour le faire joyr de Veffect de sa hburallle, le voulloir gratiffier par dela en
- quelque chose, selon le mérite de ses services.

Aiant veu ce que Vostre Majesté escript de Dampvnllers, el m’eslant plus
particuliérement informé, je trouve la charge qu'a le Sr de Gongnies est la
prévosté de Mons, qu’est d’importance et requiert personnelle. résidence, et
est monsieur de Famars celluy qu’a la charge de Landrechies. Et sestant de~

(1) Ses finances.
{2) Voy. le t. Ier, Préface, p. 11, note 8.

N

puié débatu de nouveau la chose au conseil d'Estat, I'on a été d’advis de, oultre
la nomination ci-devant faicte par le conte de Mansfeld, gouverneur de
Lyxembourg, lui dire qu'il la renouvellist et Ia feist de plus grand nombre, y
meetant aucuns du pays qui lui sembleroient 2 propoz, pour ce que, dénom-
mant seullement estrangiers, 1'on ne satisfaisoit 4 ce que les estatz de Luxem-
bourg souventesfois ont requis, — et mesmes quant ilz ‘ont accordé la der-
niére ayde pour la fortiffication dont Vostre Majesté a esté advertye — que
aux charges et offices du pays l'on voulsist préférer ceulx qui se trouveroient
ydoines a icelluy; et sont ceulx que ledict conte a nommé : le capitaine Mont-
dragon, le capilaine Largillacq, S* des Tombes, le filz du S* de Lyntre, les
Srs de la Grange, de Mercy et de Willemont. Ledict capitaine Montdragon,
Vostre Majesté congnoist ses bonnes qualitez et services, et est, comme scait,
marié par deca, et qui scaura rendre bon compte de tout ce que I'on lui en-
chargera. Aussi congnoist Vostre Majesté le St de Largillacq, duquel les gens
de guerre espaignolz ont bien bonne congnoissance, pour avoir esté entre les
bendes et en bien bonne oppinien, tant en Halye, par dega que ailleurs, et a
eu, la guerre derniére, charge de chevaulx-légiers, et réside présentement en
mon seérvice, le trouvant trés-prompt el voluntaire pour tout ce que's'addonne
pour celluy de Vostre Majesté, et est pour rendre bon comple de soy en touites
choses. Le 5° des Tombes, c’est Martigny, frére de celluy qui rendit Mariem-
bourg ; mais il s'est, quant a sa personne, fort vaillament tousjours employé
en toules les guerres, et a jusques ores tenu la charge de la bende dudict conte
de Mansfeld, et suyvy les guerres d’ltalye aucunes années et veu le pays. Mais
les trois susdicts ne sont du pays de Luxembourg. Ceulx qui en sont sont le
S* de la Grange, qui est de bien bonne maison, mais assez difficille et peu
traictable, et ont, luy et ses fréres, usé de grandes jeunesses et insolences
par le passé, et toulesfois le laissa ledict conte de Mansfeld en Thionville
Jusques & ce que le 87 de- Schauwenbourg en a eu la charge; et pourroit estre
que I’eage le modéreroit. Le filz du 8t de Lyntre est jeusne homme de bon
ceeur, el en I'assault de Hesdin perdit Pung des bras d’ung coup d’harque-
bou.ze, et at esté entremis en charge par ou I'on se puisse asseurer pour
avoir tel gouvernement. Plusieurs louhent le S*de Mercy; mais beaucoup
sonten opinion que de ceulx qui sont dénommez du duché de Luxceabourg,
le S* de Willemont, gentilhomme riche et ja de eaige, seroit bien-tant  propoz,

s'il voulloit accepter la charge. Vostre Majesté en pourra disposer et ordonner

- comm’il lui semblera le mieulx pour son service.

Il a pleu a feue, de bonne mémoire, la royne douaigiére d’ Hongme, a4 cuy
Dieu face paix, avant son partement pour Espaigne, entre autres bienfaictz,
accorder 3 Jchan de Ghyn I'ayant, par longues années, servy en lestat de
maistre de la chambre aux deniers, la somme de trois mil livres, de quarante
groz la livre, une fois, pour en satisfaire ses créditeurs, ayant, comm’il m’a
donné a entendre, le gouverneur d’Arranjuez, Rogier Pathye, lors trésorier
général de ladicte dame, eu charge de furnir ladicte somme; lequel assigna sur
la recepte et seigneurie de Binchs xn® samblables livres et autrés mil livres
sur les finances de Vostre Majesté : promectant ledict Pathye que, & son arrivée
en Espaigne, il le dresseroit samblablement des autres vin® livres pour com-
plément de ladicte somme; laquelle promesse n’a jusques oyres sorty effect :
m’ayant, pour ce, requis ledict de Ghyn-que je voulsisse escripre & Vostre
Majesté en sa faveur, affin qu’elle fit servye d’ordonner aux testamenteurs de
ladicte feue royne de luy payer ladicte reste de vin® livres. Ce que m'a samblé
ne luy povoir bonnement refuser, suppliant pour ce trés-humblement Vostre
Majesté que elle veulle faire pourveoir au payement de ladicte somme. par les
dessusdicts, conforme 2 la concession de feue ladicte dame, et que son inten-
tion soit en cest endroit effectude.

Et n'estant ceste & autre fin, elc.

De Bruxelles, le xix¢ jour de décembre 1561.

CXXXIII

LA DUCHESSi:‘. DE PARME A PHILIPPE II.

BRUXELLES, 17 JANVIER 1561 (1562, N. ST.)..

Monselgneur, par lordinaire du mois passé, je respondis & Vostre Ma-
Jesté tant sur le dépesche de mons' de Hornes que sur ce qu'il pleust & Yostre

1562,
17 Janvier.

i . A o2 Majesté depuis m'escripre et encoires fairc dire de bouche, luy donnant advis
it \ de lestat ouquel nous nous retrouvions, des termes ausquelz sont les affaires
i . . de la religion, du point des éveschiez, de celuy de Liége, de I'Allemaigne, et
' de I'estat auquel estoit la négociation avec les estatz. Et oires que le toul
_ soit assez és mesmes termes, si n'ay-je voulu délaisser de me servir de
i . I'occasion de ce courrier de marchandz que va par dela, pour escripre ceste,
' que servira pour ordinaire de ce mois, retenant le courrier qu'estoit demeuré
, icy des deux qui vindrent le mois passé, pour I'avoir a la main affin de povoir
" advertir Vostre Majesté, si succéde aultre chose requérant prompte provision.
,H Et ja est parly, le xun® de ce mois, le secrétaire Courlewille, qui s’en retourne
| : devers Vostre Majesté & ses journées, ne m’ayant semblé, aprés qu’il eust dé-
; pesché ses affaires particuliérs, le retenir pour par luy escripre & Vosire
il , Majesté, puisqu'il n’est en disposition pour souffrir le travail de la poste, et
| . m’ayant semblé mieulx, au lieu de ce, se servir de courriers en ce que pour-.
N roit survenir, et que ledict de Courtewille sera trop mieulx auprés de Vosire
‘ * Majesté pour continuer son service devers icelle, estant adroit -et dilligent
comm’il convient, et 'ayant, comme je 'ay escript & Vostre Majesté, apperceu
de trés-grand zéle et affection et désirant le bon encheminement de tout ce
quil entend estre du vouloir et bon plaisir de Vostre Majests. '

Vostre Majesté verra, par le brief récit cy-enjoinct, ce que depuis s'est fait
aTournay (1), ot certes le S*de Montigny et Ies conseilliers Assonleville et Bla- .
i sere, et les deux du grand conseil que aussi y sont esté envoyez, ont fait trés-
’; ‘ bon debvoir, et méritent que Vostre Majesté leur en scaiche trés-bon grey. Aussi
i : fait I'évesque Rithoviusson office de son costé (2), au contentement et édification
g ¢ grande du peuple. Et I'on verra ce que les commissaires du conseil de Flandres
feront, avec Iassistence du souverain bailly renforcé comme Vostre Majesté at
entendu, en la basse Flandres; et y va-I'on tousjours secondant leur action
et pourvoyant le miculx que.lon pourra en tout, quoyque l'on se treuve avee
la difficulté que Vostre Majesté peult assez penser, estans les choses aux termes
que, par ce quelle en a veu et que luy en at est¢ escript, et qu’elle peult par sa

| 4
H ~

(1)_Nous ne donnons pas les lettres des commissaires en voyés & Tournai ni les relauons
¥ jointes, parce qu'ils sont d’une trés-grande étendue:
(2) A Ypres.

prudence considérer de I'estat des voisins, elle peult assez entendre, et
de combien la présence d’icelle pour cela et aultres choses seroit nécessaire.

Et si peult bien Vostre Majesté considérer avee quel grand désir je doibs’

actendre nouvelles de Vostredicte Majesté et responce sur le dernier dépesche,
pour scavoir comme je me debvray conduyre et avoir la provision du coustel
de Vostre Majesté tant nécessaire.

A Valenchiennes Vostre Majesté verra, par le verbal que a couché par es-
cript le conseillicr Bruxelles (1), ce que se y est fait, que a la vérité me semble
assézpeu. Et at esté le marquis (2) constraint partir de desla pour aller entendre
aux affaires de son frére, en Liége, que n’est pas beaucop mieulx de ce qu'’il
estoit, et la perte luy seroit de trés-grand dommaige, oultre ce que icelle em-
porteroit au service de Vostre Majesté.

Quant aux éveschiez, encoires actendons les dépesches de Rome que ne
sont venues; mais I'on confie qu’elles ne peuvent tarder.

L’ambassade que I'on envoie & Vostre Majesté, de la part des estalz de Bra-

bant, pour contredire 'union des abbayes aux éveschiez, est ja partie; et, & -

Parrivée de ceste, Vostre Majesté, comme je présuppose, aura ja entendu leur
-charge. Ilz avoient résolu d’en envoyer une & Rome, auquel effect ilz ont
choisyle docteur Molineus (3), professeur és canons, aux gaiges deVostreM'lJcste
A Louvain, lequel I'a fort vouluntairement accepté, persuadé de ceulx qui I'ont
advaneé & la charge, quoyque P'on.I'aye conseillé au contraire; mais lesdictes

persuasmns et le désir-qu’il ha de voir Rome aux despens d'auliruy, et six

cens escuz que 1'on luy donne pour ses fraiz, avec espoir, comme l'on dit, de
quelque pension sur les abbayes, ont plus.peu en son endroit. Si est-ce que
Jentens que I'on luy a dit qu'il suspende son partement pour aucuns jours,
dont il n’est content, pour ce qu'il esloit prest; et me dit-I'on que ce soit soubz

(1) Sur les affaires de Valenciennes les documents sont trés-nombreux aux Archives du
royaume. Si nous devions n’en donner méme que les principaux, cela nous ménerait trop loin.

(2) De Berghes. ;

(8) Jean Molinsus ou* Vander Meulene, gantois. Il avait été créé docteur en I'un et
Pautre droit, en 1559, avec Ramus et Vanderanus. En 1562, il fut élu doyen de Saint-Pierre,

d Louvain, en remplacement de Martin Rithdvius, élevé au siége épiscopal d'Ypres. Etant .

devenu fon, il fut enfermé chez les fréres cellites, & Touvain, o il mourut le 29 septembre 1675.
(Fopprws, szlw‘tkeca Belgica, t. 11, p. 696. )

1562.

17 Janvier.

quelque espoir que les estatz de Brabant ont d’attirer a leur opinion aultres
estatz de par deca pour faire semblable contradiction : dont toutesfois je ne
suis bien asseurée, mais je feray mon mieulx pour en assentir la vérité. Une
chose scay-je bien que, depuis quelques jours en ¢a, I'on a semé quelque
mauvais propoz entre le peuple contré lesdictes éveschiez, et ne scay & qui
I'imputer; et, entre aultres choses, 'on embouche ceulx des estatz pour leur
dire. que, joignant les abbayes aux éveschiez, ce sera chemin affin que Vostre

Majesté puisse pourveoir desdictes éveschiez auleuns Espaignolz, lesquelz,

estans par ce boult des estatz, viendroient & descouvrir les secretz des estatz de
Brabant, et choses semblables. - ‘

Jay envoyé & mons de Tournay (1) luy notiffier la bulle Pauline, affin que le
nouveau évesque, qu’est ja consacré, puist aller résider 2 Bruges, ou ceulx
de la ville monstrent désirer sa venue, que je tiens sera prouffitable. Celluy
de Middelbourg, qu'est aussi consacré, est desja audict Middelbourg, ou il a
esté receu fort favorablement, et le vindrent querre le bourgmaistre et aultres
depputez de la ville jusques dois Malines. Dicu leur doint gréice de faire de
sorte que d’iceux soit servy! o

- Quant aux affaires des estatz, encoires ne sont de retour ceulx de Bois-le-
Duc et de Louvain, et & ceste cause ne sont encoires rassemblez les aultres de
Brabant; mais je les actends journellement, pour._veoir.ce que I'on pourra
faire avec eulx. Et de tout sera Vostre Majesté advertie.

- Le prince d’Oranges est encoires en Hollande, pour persuader aux estatz
dudict Hollande qu’ilz demeurent en la généralité avec les aultres estalz tou-
chant la syperintendence et maniement des deniers du commissaire Stralen :
en quoy l'on ne scait encoires ce qu’il pourra achever; et tiens que, apres
qu’il aura la responce, son retour en ce licu ne tardera. T

Les choses d’Allemaigne sont jusques & présent assez paisibles, horsmis que
I'évesque de Bamberg (2) et ceulx de la ville de Nuremberg estoient entrez en
quelque contention sur les limites et venuz aux armes. Le vieulx duc Henry de
I.irunswych tient la main de les appoincter comme capitaine général de leur
ligue, et aussi fait 'Empereur de sa part, de sorte que I'on espére que la chose

(1) Charles de Croy.
(2) Veit II de Wurzbourg. T1 occupait ce siége épiscopal depuis le 22 avril 1561.

ne passera pas plus avant. Et certes ce mouvement estoit hors de saison, et
pour (qui n'y eust donné remide) povoir occasionner du grand trouble, estant
ainsi qu'il y a plusieurs désirans choses nouvelles, qui attendent occasion
pour s'eslever, affin de, aians mis ensemble les gens, povoir passer oultre.

L’on entend que le duc Auguste a tant sollicité ceulx du chapitre de Mer-
sebourg, qu'ilz ont esleu son filz aisné, eaigé de environ x ans, pour évesque:
qu'est commencement affin que les princes d’Allemaigne parviégnent i leur
desseing de peu & peu incorporer a leur demaine les éveschiez voisines, comme
Vostre Majesté 'aurat entendu par le rapport par escript du prince d’Oranges.
Et aussi entendons que le chapitre de Magdenbourg aye serré Iéglise, s’estans
déclairez en faveur de la confession d’Auguste. Et combien que ce soit loing
d’icy, si sont-ce choses de trés-mauvais exemple, et qu'il fault craindre auront
suyte en la Saxe et ailleurs. Et va de mesmes ce que le roi de Poloigne (1) at
occupé la Livonie pour la plus grand part, délaissant le grand maistre (2) en
I2 possession de quelque place avee tiltre de due, s'estans faitz bonne partie
des commandeurs propriétaires de leurs encommendes.

Quant au concille, Sa Sainteté avoit proposé vouloir ouvrir icelluy et faire
chanterlamesse du Sainct-Esperit A Trente aux Roys derniers, ce que depuis s'est
différé jusques au xv de ce mois, soubz espoir que pour lors 'ambassadeur de
Sa Majesté Impériale y seroit, avee déclaration que, si aprés ledict terme il y
avoit encoires apparence que quelque ambassadeur de quelque grand prince fit
prochain pour yarriver tost, que pour peu de jours 'on I'honore d’actendre ung
pelit davanlaige; mais -encoires ne I'entend-on que, du cousté de France, ny
ambassadeurs ny prélatz y voisent. Et se faisant le concille pour remédier aux
erreurs qui sont principallement en la Germanie et en France, n’y allans ny
envoyans les princes et estatz catholicques ny protestans de la Germanie, si
ceulx de France n’y vont, je ne scay si du concille T'on pourra tirer le fruit
que I'on désire et seroit tant requis.

Aucuns ont donné advertissement que,Calvin eust rendu la ville de Genefve

aux Francois soubz cerlaines conditions. Je ne scay ce qu'en peult esire, ny

si 'on le doibt tenir pour advertissement apparent. Bien est-il vray que quinze
(1) Sigismond II, dit Auguste.
(2) Le grand maitre de 'ordre Teutonique, Wolfgang Schuzbar, dit Milchling.
1 ' s

. 1%L,
17 Janvicr,

. Jlfgf;_”_, muletz sont passez de France en Allemaigne c_hargez d’arggnl, oyres que I'on
ne scait quelle quantité ilz portent : que ‘sera vraysemblablement, ou pour
payer les pensionnaires, ou pour lever gens, ou pour donner chaleur & leurs

I i practiques que sont auslant vives qu'elles furent oncques : par ou tant plus il

' convient estre sur sa garde et qu'il plaise & Vostre Majesté nous pourveoir ct
| advertir de sa voulunté. Ce que je dis sans veniraux particularitez,' me remec’-.

i}‘}il"‘ : tant 4 mes précédentes. '

i - Le duc Erich de Brunswych, ayant receu joinctement les premiéres et

ik secondes lettres de Vostre Majesté, est venu en Anvers pour ses affaires, et

mesmes pour faire quelque finance. Et soit qu'il s’est repenty des termes dont
ik . il at usé, ou qu’il n’ait (peult estre) trouvé en Allemaigne la correspondence

i qu’il pensoit, ou enfin pour quelle cause que ce soit, il at icy envoyé, dois

ledict Anvers, son chancellier avec le beau-filz d’icelluy, son principal conseil-

lier, pour entendre ce que de la part de Vostredicte Majesté je vouldrois

traicter avec luy sur sa retenue et récompense des services passez; et leur

ayant enchargé de me donner par escript leur commission, ilz me 'ont donné

telle que Vostre Majesté verra par la copie cy-joincte. Et I'ayant mis en déli-

bération de conseil, tenant regard & ce que le pays du duc Erich emporte——-
plus au service de Vostre Majesté et & la correspondence de ces pays que non

passa personne, de laquelle Vostre Majesté scait le fondement qu'elle a tous-

Jours fait; -ayant aussi considéré que, luy donnant pension; lors les mauvais

oﬁi.ces qu’il peult avoir fait seront de moindre efficace, et que, si I'on luy don-

nont.occasion, par désespoir il pourroit brouiller quelque chose, par ou il faul-
droTt largement dépendre assez plus que la pension que Vostre Majesté luy
avolt assigné, et aussi que Vostre Majesté, par nulle de ses lettres, ne I'excluist
absolutement de sa grice, il a icy semblé de luy debvoir rcspondre comme

Vostredicte Majesté verra aussi par la copie (1). Et s'il I'accepte, comm’il est

apparent, il me semble que a bon marchié Vostredicte Majesté se asseurera de

son.service. Et supplie dicelle qu'il luy plaise me commander ce qu’elle vouldra
quil se face plus avant avec luy, et si le chemin que je y ai tenu luy semble

201_1, pour-tant plus me povoir accommoder & son bon plaisir et comman-
ement. - : .

(1) Elle nous manque,

Les Francoys ont icy renvoyé, pour résider vers moy, le S* de la Forest (1),
lequel arriva-seullement hier au soir ; et s’excusant qu’il est plein de reume et
quatarre pour les froidures qu’il ha souffert du chemin, il n’est encoires venu
devers moy, remectant que ce sera pour dymenche. Je verray lors ce qu'il
vouldra dire et quelle couleur et fondement il prendra de sa venue, de laquelle,
a la vérité, je me fusse fort bien passée, me doubtant assez, suyvant les bonnes
coustumes de ceulx de par dela, il ne laissera de procurer de brasser quelque
chose; mais l'on luy regardera & la main, et tiendra-I'on soing, le plus que faire
se pourra, & ce que sa résidence par deca soit de moindre dommaige.

Et affin que Vostre Majesté cognoisselasyncérité avec laquelle ceulx du cous-
tel de France procédent, je ne veulx délaisser de 'advertir, depuis que le S* de
Malandry (2) est 2 Montmédy, I'on a ja descouvert, en deux lieux, en une cha-
pelle prés de la muraille et soubz une baterye d'un bollwart, deux mines que
lesdicts Frangois feirent devant que de rendre la place, pour aprés, quant il
leur sembleroit convenir, s’en servir et la pouvoir prendre d’emblée. Par oi se

_Yoit.quelle bonne intention ilz doibvent avoir, et s'ilz faisoient la restitution avec
desseing et opinion de cy-aprés y prétendre, se monstrans tousjours lelz qu'ilz
sont el comme gens (comme I’on dit) souvent  renouveler. L’on regardera d'y
remédier et de cercher, aux aullres lieux que I'on a recouvert de leurs mains,
mesmes & Marienbourg, si 'on ne y treuvera point quelque semblable indus-
trie. Et voit Vostre Majests, par ce et aultres semblables, quelles sont leurs
actions et le peu de confiance que l'on peult prendre d’euls.

' Vostre Majesté aura veu, par aulcunes lettres du S* de Chantonnay, 'son
ambassédeur en France, comme lesdicts Frangois avoient surpris et mis en pri-
son ung que l'on disoit avoir esté envoyé par les catholicques de France devers
Vostre Majesté, lequel dit avoir dés lors esté prisonnier et qu'il a trouvé moyen
d’eschapper, sestant venu rendre 4 Arras et-requis de y demeurer seurement.
Dont ayant adverty ledict S* de Chantonnay, il dit qu'il treuve ce qu’il mect
en avant véritable;- toutesfois, tant pour I'eslongneér de la veue des Frangois
que pour non m’avoir semblé bien ung homme, verant dés I3, fat sur la fron-
tiére, ne scachant comme L'on se puist fyer d’eulx; ne I'ayant aussi voulu des-

(1) Jacques Bochetel, seigneur de 1a Forest. Voy. le tome Ier, p, 40, note 2.
~ (2) Jean dAllamont, gouverneur, capitaine et prévdt de Montmédy.

1862,

17 Janvier.

chasser, estant fugitif pour la cause que Vostre Majesté aurat entendu, je luy
ay fait commander de venir tenir sa résidence & Louvain, Jusques 4 ce que je
luy ordonne aultre chose, que sera selon les nouvelles que je pourray. avoir de
France sur ce que le concerne.

Le roy de Dennemarck a mis imposition nouvelle extraordinaire et non

" accoustumée sur les basteaulx qui arrivent par ses costes: dont ceulx de la ville

de Amstelredam ont icy fait grandes plaintes, pour austant que leur naviga-
tion pour les bledz, cires et bois et choses semblables est en ce costel-1a, et que
non-seullement ilz dient cestedicte imposition présente leur estre de préjudice,
mais encoires craignent que, le comportant et dissimulant, ledict roy de Den-
nemarck ne viégne 4 accroistre ladicte imposition, & I'exemple de ce que ordi-
nairement se fait en cas semblable. Par ou, pour faire les remonsirances
nécessaires et procurer le remide, et aussi pour satisfaire ausdicts de Amstel-
redam, desquelz souventesfois I'on at affaire, il a semblé devoir envoyer le
conseillier Cobel en Dennemarck. Et est ja & cest effect party dois le partement
du dernier courrier dépesché vers Vostre Majesté, luy ayant donné charge de
s'enquérir soigneusement de tout ce qu’il pourra dece coustel-la, et de faire
par luy les offices qu’il jugera convenir pour asseurer partout dés Ja de Ja
boune voulenté et’intention de Vostre Majesté. Et de ce qu'il apportera ason
retour Vostre Majesté en serat adverlye. :

L'archevesque de Besangon (1) at icy fail plainte de ce que, estant Héricourt
de son diocése, le conte de Montbéliard, I'ayant occu pé, y fait prescher et intro-
duyre les hérésies, au grand regret et desplaisir des subgetz ; et 'ayant ledict
archevesque remonstré a la court de parlement 2 Dole, aprés s’estre fait, par
leur adveu, la dilligence d’en escripre au duc de Wirtemberg (2), comme
Vostre Majesté verra en la response que ledict duc a fait, qu'est scullement
pour temporiser et gaigner temps, comme Vostre Majesté verra par;les copies,
prenant recours.d moy, m’a requis d’y pourveoir: ce que je treuve fort diffi-
cille, yoyres et se peult & mon advis tenir pour impossible, véant le peu d’ap-"
parence que ledict duc de Wirtemberg soit pour faire aultre chose, et mesmes
en ceste saison, ayant en sa faveur la correspondence de France. Et toutesfois

(1) Claude IIT de 1a Baume.
. (2) Voy. t. I, p. 503,

pour riens délaisser de ce que je puis, n'ayant 'auctorité sur ledict due, jen 82
ay escript 2 'Emperenr ce que Vostre Majesté pourra veoir par la copie,
comme aussi "aura-t-elle de“ce que Sa Majesté m’escripra en response. 3

Ce sont des émolumens que I'on povoit actendre de 'emprinse d'Héricourt, A |
a I'occasion de laquelle lesicontes d’'Hortenburg et le S* de Rye sont icy con- |2
tendans par-devant moy, aux fins que Vostre Majesté verra par la copie des .
requesies ja envoyées et cell® des responses cy-joinctes. Et verra Vostredicte
Majesté, par ce que 'Empereur m’en escript, dont aussi la copie va avec-ceste,
‘combien il prent ceste matiére a cuer. Mais enfin il m’a semblé n’y povoir en-
cores asseoir juo'ementque lachose ne soit plusinstruicte, et s'est communicqué
ladicte response & la partie, pour y dire dessus ce que bon luy semblera,
estant ce que passe entre eulx de mauvaise digestion ; et qui pourroit trouver
quelque moyen pour les bien appointer seroit, comme je pense, le meilleur. Et
J'ay recommands & ces seigneurs et feray encoires que, parlant ayec les parties, i
ilz regardent s'ilz pourroient trouver quelque expédient a cest effect. Et me re- L
commandant, elc, :

De Bruxelles, lg xvue de janvier/1561.

- Depuis ce que dessus escript, ledict duc Erich m’a respondu sur mes pré-
cédentes selon qu'il plaira & Vostre Majesté veoir par la copie et celle de ce
que luy escriptz. Et envoye ledict duc homme propre devers Vostre Majesté,
laquelle ne doubte se scaura conduyre en son endroit ainsi qu'elle verra con- ~ {ag
venir pour son seryice. s (.t

-

CXXXIV . -

PHILIPPE 11 A LA DUCHESSE DE PARME.

MADR!D, 7 FEVRIER 1561 (1562, N. ST.). -

Madame ma bonne sceur, ceste sera pour vous dire que j'ay receu vostre
lettre du xix¢ de décembre (1) par laquelle m’adverlissez si amplement de la - L

@) Voy. p. 1. o -

délibération par vous tenue, avec les seigneurs de mon conseil d’Estat estant
lez-vous, sur la charge que j’avoye donné & mon secrétaire Courteville, et de -
tout ce que y a esté considéré, tant quant a la disposition et estat de mes
affaires par dela que toutes aultres circonstances, ensemble de vostre et leur
commung advis sur ladicte charge. Sur quoy ne vous respondray présentement
aultre chose, sinon que j'ay, aprés avoir bien leu et pesé vostredicte lettre,
treuvé que I'on a bien meurement et prudemment examiné le tout, et riens
obmis'de ¢e que y méritoit quelque considération, et que m’avez faict singulier
plaisir d’ainsi le me particuliérement représenter : vous mercyant et eulx trés-
affectueusement dudict bon debvoir. - % S

Quant & I'estat que m’avez, par I'advis desdits seigneurs, faict dresser, que
ay aussy visité, de ce que inexcusablement sera nécessaire de promptement
payer, s'il est question que par la rompture des voisins il se faille mectre & la
deffence, pour éviter de se perdre et aussi le crédit, et que, oultre ce que
touche ledict estat, seroit requis d’envoyer par dela quelque bonne somme en
dépost dont audict cas I'on se puisse ayder, je pése bien le tout, et mesmes
combien il emporte de y pourveoir. Mais je ne me y ay peu encores détermi-
ner: ce que regarderay de faire au plus tost que sera en moy, mesmes selon
que l'on pourra entendre plus prés des desseingz desdicts voisins. Toutesfois
VOuS S¢avez assez, mesmes par ce que vous ay escript cy-devant, les difficultés
que se me'y ofirent, et comme il ne m’est possible de furmr ainsi & tout de ce

coustel. o g . .

A tant, madame ma bonne seeur, nostre seigneur Dieu vous ayt en sa

saincte garde. De Madrid, ce vu® jour de febvrier 1561.

Yostre bon frére,
- PHLE.

CXXXV -

PHILIPPE II A LA DUCHESSE DE PARME.

MApriD, 7 _FEVRIER 1561 (1562, . sT.).

Madame ma-bonne sceur, jay aussi receu vostre lettre du m° de dé-
.cer"nbre (1) que m’avez envoyée pour responce sur la charge que avoye donné a
celluy qui vous apporta mes letires de crédence, avec ordonnance que tel
secret se communique seullement aux deux personnaiges que scavez. Sur
laquelle ne vous déclareray, pour ceste fois, aultre chose, sinon que je voy
que vous et eulx y avez trés-prudemment pesé tout le.contenu en icelle. Dont,
pour briefveté et qu’il n’est de besoing en faire icy ultérieure reprinse,
seullement adjousteray que m’avez faict ung plaisir singuliérement agréable
de m’avoir ainsi donné le tout si particuliérement & congnoistre : vous re-
merciant, et & eulx aussi, de trés-bon cueur dudict bon debvoir. Et ne faul-
dray d’avoir le tout en bonne mémoyre et y avoir tel regard qu'il convient.

A tant, madame ma bonne sceur, nostre selgneur Dieu vous ait en sa
saincte garde.

De Madrid, le vu® jour de febvrler 1561.
Vostre bon frére,

PHLE.

CXXXVI

- PHILIPPE II A LA DUCHESSE DE PARME.

7 FEVRIER 1561 (1562, N. ST.).

Madame ma bonne sceur, j’ay trés-volentiers entendu, par voz lettres du
xix® de décembre, parlans du fait des nouvelles éveschiez, tout ce que estoit

(1) Nous n’avons pas cette lettre,

jusques lors passé allendroict d'icelles, dont m’avez donné sy ample advertisse-
ment, et mesmes que les évesques d'Ypre, Middelbourg et Haerle, et aussy
les archevesques de Malines et d’Utrecht, avoient ainsy prins leur possession,
aw contentement d’un chascun; et vous remercye bien affectucusement de
tant de vos bons offices et de la grande sollicitude que avez tenue pour la
bonne et si particuliére direction de tout.

Et pour vous respondre particuliérement & aucuns poinctz desdictes letires

.ot ma responce est requise, sans user de prolixité plus avant qu’il n’est de

besoing, et premiérement, quant & I'acte qu'auriez délivré a ceulx des cincq
églises, avant qu’ilz ayent procédé & I'dlection, contenant obligation de remé-
dier, tant que faire se pourroit, aprés liquidation, au dommaige que par la
bulle Pauline et dotation des nouvelles éveschiez ilz pourroient recevoir, dont
ilz auroient requis avoir semblable promesse de mon costel, je I'ay faict dépes-
cher et le vous envoye signé de ma main (1), que leur pourrez faire délivrer
pour plus ample satisfaction. Vray est que j’ay heu, en ce poinct d’élection,
quelque serupulé si icelle né pourroit porter quelque préjudice en ma préro~
gative de la nomination qtie m’auroit accordée Sa Saincleté au régard de ceste
archeveschié et aulties éveschiez ; mais, comme la chose sembleroit estre pas-
sée selon les traictez et concordatz, ne scay si ceste difficulté auroit lieu. Dont
me ferez plaisir de me donner quelque ultérieur esclarcissement, et aussy de
non délivrer acte par moy signé, sitrouvez qu'il y auroit quelque préjudice.
J'ay veu ce que m’escripvez de expédient que auroit esté advisé pour faire
-Cesser, mesmes pour estre ceste matiére tant odieuse & pluiseurs, tant que faire
se pourra, la plaincte que peuvent faire les intéressez, assavoir : que ceulx qui
Joyroient des jurisdictions que 'on prend des éveschiez et dignitez facent tenir
compte de ce que respectivementilz en recevront, et qu’ilz demeurent chargez
de' les en récompenser d’autant de pension, selon I'arbitraige que s’en pourra
faire, tenant regard a la déduction des fraiznécessaires pour icelle jurisdiction,
laquelle obligation demeuréroit sur les éveschiex jusques que par union d’aul-
?es .béne‘ﬁces Pon les en puist descharger, selon qu'il est plus amplement.
reprl.ns en vo.slredicte lettre; et treuve, de ma part, I'expédient trés-bon, et
est bien mon intention que 'on S'en serve, et ce jusques que lesdicts intéressez

(1) Nous le donnons 2 la suite de cette lettre.

soient aultrement récompensez, mesmes aucuns, comme l'archevesque de

Cambray et évesque de Liége, par les abbayes dont se poursuyt I'union. Et
sera avec ce bien requis de y avoir le respect que lesdicts évesques ainsy char-
gez seront pouvres el auront mal le moien pour y furnir.

Sur la difficulté que concerne les pensions des éveschiez de Namur et Bx uges
Jusques & ce que le dot vienne & vacquer, je me suis esmerveillé comme les
dépesches n’en estoient encoires faictes, veu que il y a si longtemps, asscavoir
dois le mois d’octobre, que y ay donné l'ordre requis, en ayant envoyé & Rome
la déclaration nécessaire, que estoit pour celluy de Namur de mil ducatz sur

- I'éveschié de Salamanca et v sur celle de Jaen,et & celluy de Namur (1) xv¢ du-
catz aussy sur Jaen, que sont pour chascun d’eulx xv® ducats, comme jay
aussy maintenant déclairé mon intencion au regard des éveschiez de Gheldres,
Fryse et Overyssel, ayant assigné aux évesques de Leeuwerden, Groeninge et
Deventer, & chascun xv¢ ducatz de pension sar I'éveschié de Palence (2), et &
celluy de Reuremonde v¢ sur ledict Palence et aultres mil ducatz sur I'éveschié
de’ Pampilonne (3). Et ay ja escript 2 Rome, par ung courier qui est party,
que l'on sollicite et procure le dépesche de ces pensions, ensemble des aultres
susdicles assignées aux cvesques de Namur et de Bruges; et sera bien que
faictes aussy de dela falre tout le debvoir requis pour en avoir plus prompte
expédition. ‘

Puisque I'archidiacre Poictiers. faict ainsi- refuz d'accepter leveschle de

Sainet-Omer, mesmes nonobstant tant- d’offices et remonsirances que luy ont
‘esté faictes au contraire, je ne voy sinon qu’il est requis de y pourveoir quel-
que aultre. Etcomme j’ay heu doubtesi les abbé de Sainct-Bertin et protonotaire
Douvrein estoient graduez comme par la bulle est requis, sera bien que m’en
donnez quelque esclarcissement plus préz; et en cas qu'ilz ne le soient, m’en
-pourrez dénommer quelques aultres tellement qualifiez, pour aprés et tost me
Y résouldre.

-devoy le- (raveil que vous a donné cest affaire au regard [de] mon pays de
:Brabant, et mesmes de I'ambassade que les estatz d'icelluy entendoient en-

(1) Sic dans Yoriginal, 11 faut lire : Bruyes
(2) Palencia en Castille.
(8) Pampelune.
. : .

1562,

, :!:6’” voyer devers moy. Jescriptz & 'abbé de Vilers, ensemble a celluy de Pareq,
- ‘en conformité de ce que m’avez représenté et dont ay icy faict joindre la copie.
Vous m’avez faict chose agréable de m’envoyver les copies des consultalions
tenues pour et contre 'union en question, que ay bien désiré lire; et n'ay
' trouvé sinon bien bon que n’avez faict office de contredire expressément
audict envoy, comme ne puis aussy aultrement sinon bien fort louer le
. chemin que y avez partout tenu, vous derechief en remercyer et recom-
| . ' mander, lant que je puis, ores que le sgay estre superflu, la continuation de
: ' ceste négociation jusques a la plainiére exécution ; et est beaucoup de y avoir
ja si bon commencement. Les députez desdicts estatz se sont icy trouvez doiz
le xxve du mois passé, et leur donniz audience le premier de cestuy. Et aprés
avoir ouy la relation de tout, je regarderay de les tost dépescher et leur donner

la response telle que trouveray convenir.
: Vous m’avez faict plaisir d’avoir ouvert la lettre que 'Empereur m’escript
! sur la plaincte ilérative de I'électeur de Coloigne, évesque de Liége et aultres
E du pays d’Allemaigne, sur laquelle va icy joincte la responce selon le-concept
| ] de voz lettres, comme verrez par la copie, laquelle sera bien de luy faire tenir

avec la premiére opportunité. :

J'escriptz deux mots aux présidens de Malines, de Flandres, Hollande et
Utrecht, ensemble & maistre Quentin Willemsz. et maistre Jehan de'Langhe,
pour leur tesmoigner le bon gré que je leur scay des bons offices par chascun
d’eulx respeclivement faictz en ladirection de ladicte négotiation. Et quant amon
ambassadeur Vargas, que me recommandez au commencement de vostredicte
lettre, ne fauldray de le respecter et favoriser comme ses bons services méritenf.

L’évesque de Limoiges (1) m’a, de la part de mon cousin le cardinal de Lor-
rayne, icy faict requeste affin que luy voulsisse consentir placet touchant la
prévosté de Merssen dont il désiroit se faire pourveoir, disant en avoir récom-

~Pensé ung de ses religieux, selon que verrez par le mémorial icy joinct; el
ePtens aultrement que ce seroit pour la unir avec son abbaye de Sainct-Rémy.
Et ores que par I'information que en avoie Jaicy, luy eusse bicn peu, mesmes
par-dessus que ladicte union n’est admissible, pour cstre piéce que doibt servir
pour I'éveschi¢ de Remunde, ouvertement refuser ce quil demande, toules-

(1) Sébastien de I'Aubespine, évéque de Limoges, ambassadeur de France & Madrid.

fois, comme me doubtoie qu'il tachoit principallement d’avoir promptement de
moy quelque telle déclaration pour se mectre en quelque contradiction a
Rome, m’a semblé milleur, pour gaigner temps, de lui faire déclarer que je
désiroie estre plus amplement informé que c'estoit de la qualité dudict béné-
fice, avant que me y déterminer. Dont vous ay bien -volu donner cest adver-
tissement par cesles, nonobstant que aultres lettres particuliéres en ayent esté
& la mesme fin délivrées audict ambassadeur, selon qu’il en a faict instance.
‘Et 4 tant, madame ma bonne sceur, nostre seigneur Dieu vous ayt e¢n
sa saincte garde.
De Madrid, ce vir* jour de febvrier 1561.
YVostre bon frére,
- PHLE.

Acte du Roi portant confirmation de celui que la duchesse de Parme
avait délivré aux prélats et chapitres des cing églises d Utrecht.

Alzoe onse beminde zuster die hertoginne van Parme, etc., den prelaten
ende capitlen vanden vyfl kercken ende goidishuysen onser stadt van Uuy-
trecht, op zekere remonstrancie ende verthooninge by hen gedaen als dat die
nyeuwe erectic des eertshisdoms derselver stadt, zoe zy uuyt die copie der
pauselicker bullen zouden verstaen hebben, tenderen zoude tot prejudicie,
achterdeele, schade ende intereste van die voirscreven vyf goidshuysen, ende
bezundere tot diminutie der voirscreve kercken ende archidiaconen, oich der
geestelicker jurisdictie ende verlies van heuren thienden, renten, etc., heeft,
voer t'procederen totter electien van heeren Fredericken Schenck van Tau-
tembourg, achlervblgende onser nominacien, verleent gehadt tot heurluyden
versekerhey t ende indem pniteyl zekere acte, ende haer verobligeert daer nae te
regulerende, ende die voirscreve prelaten ende capitlen aen haer versocht
hebben van dat zy hen gelycke beloeftenisse by ons onderteekent zoude willen
doen verworven; van welcker acten d’inhouden van woirde (e woirde hier-
nae volght : )

Dit HertocriNNE vAx ParuEe, van PLaisanc, ete. regenle ende gouvernante

generale voir den Coninck, ons aldergenaedichsten heeren, inde lande van her-
rewaerlsovere, heeft by de brieven die de prelaten ende capitlen vande vyf
kercken binnen Uuytrecht aen Haer Hoocheyt gescreven in date der xix®® der
maent octobris, ende 't ghene heurlieden gedeputeerde deur heuren laste haer
mondelinge verclaert hebben, aengaende 't stuck vande electie van eenen nyeu-
wen haerder ende prelaet van heurlieder kercke, geerne verstaen het geloove
dat zy hebben gegeven die president van Uuyltrecht ende secretaris de Lange
in ¢ gene Haer Hoocheyt hen belast hadde, ende zunderlinghe dat zy wel groo-
lelicx verblyt zyn geweest dat de Conincklycke Majesteyt belieft heeft tot
haeren vacerenden bisdom eenen anderen haerder ende prelaet le nomineren,
als namentlyck heeren Fredrick Schenkx van Tautemburg, heeft oic geeren
vernomen dat den persoon by Zyne Majesteyt genomineert heurlieden aenge-
naem heefl geweest, als wesende daer loe zoe bequaem ende gequalificeert.
Ende alzoo, om te procederen tolter voirscreve electie, zy Haere voirscreve
Hoocheyt verhaelt hebben gewoenlyck te zyne alvooren den dach derselver

electie te condighen ende laeten welen aen heure alfwesende prelacten ende me-

debroeders, om ingselicx daerinne te overcommen, welcken dach zy genomen
hebben jegens den xxixe® deser voirscreven maent, gemerct dat zy bevinden
dat eertyls alzoe geuseert es geweest, Haer Hoocheyt heeft haer wel willen
conformeren dat’tselve geschie naer oude gewoente, gansschelick betrouwende
dat ten voirscreven daghe zy heurlieder zulex voegen zullen dat de intentie
ende goede geliefte van Zynder Majesteyt (in 't stuck van dese nominatie) vol-
brocht sal worden, alles volgende 't gene daertoe zy by de tractaeten ende con-
cordaten hen weton verobligeert te wesen, ende aengesien die articlen by hen
aengelogen, zoo tenderen souden tot prejudicie, achterdeele, schaden, interest
vande voirscreven vyff godshuysen, bezundere tot diminutie der voirscreve
kercken ende oic archidiaconen, geestelycke jurisdictien, mel verminderinghe
ende verlies van hacren (hienden, renten, elc., doir de nycuwe erectie des eerls-
bisdom van Uuytrecht, als zy vayt de copie der pauselieker bulle soude hebben
verstaen, Haere Hoocheyt wil en wel versekeren dat de meyninge, zoe wel vande
Pausliche Heylicheytals Zynder Majesteyt, tendeert vecl meer tot behoudenisse
enfle vermeerderinge vande goeden slaele ende eeren van haerlieder kercken
voirscreven, dan lot cenige verminderinghe van dien, dan hoewel de voir-
screve bulle mentic macet dat de dotalie vande nyeuwen bisdlommen zouden

genomen woirden op de thienden, renten ende geestelicke goeden in ’t bis-
domme gelegen zynde ende gelyck zy wel weelen, naer oude gewoenten, obser-
vantien ende gescreven rechten, die bisschoppen ende haerders toebehoirende,
waerdoer Zyne Heylicheyt hadde mogen te gevoeghlycker daervan disponeren,
nyettemin es daerinne zulcken toesicht genomen voer alzoe vele als 't aengaet
de prelaten ende vyf kercken van Uuytrecht dat geenssins die thienden, renten,
chynsen, goeden ende andere gerechticheyt derselver prelaten ende vyf kercken,
het zy waer dat die gelegen mogen wesen, aengeroert noch eenichssins by de
voirscreve ereclie gediminucert worden sullen; maer heeft Zyne voirscreve
Heylicheyt doer andere middelen, gelyck Haere Hoocheyt wel verzekert es, ver-
sien totter voirscreve dotatie, vermeerderende alzoe wel de digniteyt als d’in-
comen der voirscreven prelature, waervan Haer Hoocheyt hen heeft mit desen
willen versekeren, nyecttegenstaende d’'inhouden vande voirscreven bullen van
erectie. Ende voer zoe vele als 't aengact de jurisdictie, zoe wel vande capitle
vande voirscreve principaele kercke als oic de proosten ende archidiakenen
“derselver ende andere kercken, Haer Hoocheyt en twyffelt nyet zy en hebben
wel vernomen dat schreyen ende roepen van 't gemeyn volck in desen jege-
woirdigen sorgelicken tyde, tegen de abuysen ende mesbraycken dier geschien
in 't bedienen’ derselver jurisdictie, zy en’ cunnen oic nyet ignoreren 't cleyn
debvoir dat by zommigen daerinne in voirleden tyden gedaen is gewoest, ende
zunderlinghe uuyt oirzake dat die zoe wyt gelegen zyn dat haer innecommen
- eensdeels qualick souden, hebben kunnen draegen die costen daer toe nootlick
wesende, ende zynde jegewoirdelick den Lyt zoe sorgelyck, overmits de secten
die men dagelicx soe lange soe meer siet vermenichfuldigen, ende dat zoe verre
dat dese dingen opten rechten wech nyet wedergebrocht en werden doer die
schaendalen dic t gemeyn volck daeruuyt nemen, ende alderhande inconve-
nienten dier oick uuyt spruyten, waer grootelicx te vreesen dat ten lesten de
Beeslelicke jurisdiclie zoude geheel in verachtinghe commen, ende voirts van
hen selfs te nycte gaen, d’ welcke de principacle oirzaeke geweest es die Huere
Hcylicheyten de Majesteyt gemouveert hecft te verstaen (ot erectievande nycuwe
bisdommen, ende gebruyckende dezelve jurisdictie soe 't behoirt, naevolgende de
decreten ende statuyten der heyliger catholischer kercken, zy cunnen wel be-
trachten datter alzoe vele last als proffit sal vallen, ende es de meyninge vande
ouden heylige kercke noynt geweest eenich prouflyt te trecken van zulcke ad-

